
MMURA A APAEPAE

 Momma yɛmmɔ mpaeɛ. Awurade, afei yɛgye di. Yɛgye
Onyankopɔn Ba no di, na yɛnam yei so, yɛgye Daa Nkwa

to mu wɔ Ne mu. Afei yɛaboa yɛn ho ano bio, awia yi, anaasɛ
anwummerɛ yi, de ma ɔsom foforɔ, yɛwɔ anidasoɔ de ma Wo
Nkransɛm ɛne deɛ Wo bɛka akyerɛ yɛn anadwo yi. Yɛgye Wo
di, Awurade, na yɛretwɛn Wo. Na Wo kaa sɛ, “Wɔn a wɔtwɛn
Awurade no wɔnya ahoɔden foforɔ; wɔde ntaban bɛforo te sɛ
ɔkɔdeɛ.” Na yɛbɔ mpaeɛ, Onyankopɔn, sɛ Wo bɛma yɛn saa Tumi
awɔde-foro no, anadwo yi, berɛ a yɛretwɛnWoɔ yi.
2 YɛdaWase dema nkurɔfoɔ yi, ɛne deɛ wɔyɛ demaWo ɛne deɛ
wɔyɛ de ma me. Meda Wase de ma saa, Agya. Wɔyɛ Wo agudeɛ.
Na me bɔ mpaeɛ, Onyankopɔn, sɛ anadwo yi, sɛ Wo bɛyi Wo
ho adi wɔ kwan bi so, akyerɛ wɔn, sɛdeɛ wɔn ahiadeɛ teɛ. Sɛ
ɔyarefoɔ bi wɔ ha a, ma wɔnya ayaresa. Sɛ akyinnyeɛ wɔ obi
adwen mu a, yifiri hɔ, Awurade. Na ma yɛn W’Animpa ɛne Wo
nhyira, ɛfiri sɛ yɛhia, Awurade. Wo ne deɛ yɛfata-nyinaa. Na, sɛ
Wo nka ho a, yɛrentumi nyɛ hwee.
3 Yɛbɔ mpaeɛ sɛ Wobɛgye yɛn aseda de ma deɛ W’ayɛ nyinaa.
WɔYesuKristoDinmu yɛrehwɛWo nhyira kwan. Amen.

Mo bɛtumi atena ase.
4 Na, ɛyɛ, asɛ ɛyɛ—ɛyɛ nnwunu kakra saa Kwasiada anadwo
yi, wɔ ha, sene sɛdeɛ na ɛteɛ Kwasiada anadwo a atwamu no.
Ɛyɛ yɛn anisɔ yie paa de ma yɛn nuammarimanom a wɔde
nokorɛdie yɛɛ adwuma maa yei baa so. Me nim wɔn mu mmienu
anaasɛ mmiɛnsa. Onuabarima Mike Egan, sɛdeɛ me hunu akyire
hɔ, ɛne me…Onuabarima Mike, ɛne Onuabarima Sothmann,
Onuabarima (Me gyedi) Roy Roberson, ɛne Onuabarima Wood,
ɛne wɔn nyinaa, na wɔwɔ fam ha rete mfifire, wɔrebɔ mmɔden
sɛ yɛbɛtumi anya saa Nkransɛm yi seesei, anaasɛ ɛnnɛ. Enti, ɛyɛ
yɛn anisɔ.
5 Afei, Kwasiada a ɛdi hɔ no anɔpa, sɛ ɛyɛ Awurade pɛ a, me
pɛ sɛ mɛnya mpaebɔ ayaresa som ama ayarefoɔ. Na yɛde bɛyɛ
ayaresa som, sɛ ɛyɛ Awurade pɛ a.
6 Me hunuuɛ, anɔpa yi, nnuku pii wɔ ha. Me bɔɔ mpaeɛ guu
so. Na me, berɛ a na morebɔ mpaeɛ na moreto nnwom no, me bɔɔ
mpaeɛ guu nnuku no so; na afei bebree wɔ ha anadwo yi. Enti,
yɛn—yɛgyedi sɛ Onyankopɔn sa yadeɛ. Ayaresa adanseɛ akɛseɛ
bebreewɔ yɛn ntam, ɛnewiase baabiara, na yei yɛ yɛn anisɔ.
7 Na me susuu sɛ, Kwasiada a ɛdi hɔ no, mɛtu kwan kakra,
na yayɛ nkyerɛkyerɛ bebree ɛne asɛnka wɔ Nkransɛm no mu, a
me susu sɛ ɛbɛyɛ ade papa sɛ yɛbɛyɛ a—ayaresa som, na yabɔ

mpaeɛ ama ayarefoɔ. Na yɛwɔ ahotosoɔ sɛ Onyankopɔn bɛma yɛn
berɛ kɛseɛ.
8 Afei, mo mu bebree na ɛsɛ sɛ mo twa akwansini pii
anadwo yi. Enti na merekasa kyerɛ kuo bi wɔ—wɔ Blue Boar
Cafeteria, ɛnnɛ, baabi a na meredidie. Nkurɔfoɔ kamakama
bebree, me kyeakyeaawɔn nsam ɛname newɔn kasaaɛ, nkurɔfoɔ
a menhyiaa wɔn da, a wɔba asɔre wɔ ha. Na ɛyɛ me anisɔ de ma
saa nnamfoɔ no, na me pɛ sɛ me da mo mu biara ase. Wɔn mu bi
tasee atoa tuntum, ɛnawɔde brɛɛ yɛn. Ɛna baako de asikyirensuo
bokiti mma brɛɛ yɛn, anaasɛ molasis, me gyedi sɛ ɛyɛ bi a, ɛne—
ɛne nnoɔma. Mo nnim deɛ ɛno kyerɛ. Na anɔpa bi, me sɔreeɛ ɛna
me pue firii fie, ɛtɔdabi a ɛhɔ…
9 Anɔpa bi na onuabarima bi wɔ hɔ a na ne ho nyɛ koraa, na
ɔnni ntaadeɛ ɛne nnoɔma, na ɔpɛ sɛ me kɔma no ntaadeɛ. Me firii
aseɛ, na ɛkaa kakraa bi anka merehwe bokiti bi so a na aduaba
wɔmu si hɔ.Me kaa sɛ, “Wo nawo de saa aduaba yi baaeɛ?”
10 Ɛna ɔkaa sɛ, “Daabi, me nni biribiara yɛ wɔ ho da. Me baa ha
ansaana adeɛ rekye, na na wɔte ha ansa.” Na ɛyɛ me nuabarima
pa Ruddell na ɔde wɔn berɛɛ me. Na, enti, nokorɛ ni mani sɔ saa
nnoɔma no.
11 Billy Paulo na ɔka kyerɛɛ me, berɛ kakra a abɛsene korɔ,
sɛ asɔrefoɔ yi mu no anadwo yi, wɔagye akomaka ayɛyɛdeɛ, a
wɔde rema me. Me—meda mo ase de ma saa. Na mempɛ sɛ mo yɛ
saa. Me—m’ani sɔ mo- mmɔdemmɔ, ɛne deɛ ɛkeka ho, mmom na
ɛno ho nnhia. Na, mmom, Awurade nhyira mo. Mo nim, mo nim,
Twerɛ Kronkron kaa sɛ, “Sɛ mo yɛ maa yeinom nkumaa yi, mo
ayɛ ama Me.”
12 Afei, na merekasa akyerɛ mo, ɛfa Nkransɛm, a ɛmu da hɔ
paa. Name…Ɛbinombɛtumi anya adwene bi sɛ sɛ—sɛme dwene
sɛ Yesu reba anɔpa anaasɛ anadwo yi. Me yɛ. Afei, menkasɛ Ɔbɛ
ba. Ɛna, bio, Ɔremma nnawɔtwe a ɛdihɔ no, na ɛbɛtumi ayɛ afe a
ɛdihɔ no, ɛbɛtumi ayɛ mfie du. Me nnim berɛ a Ɔreba. Mmom,
adeɛ baako bi wɔ hɔ a me pɛ sɛ…berɛ biara mo de hyɛ mo
adwene mu, mo bɛsiesie mo ho simma anaasɛ dɔnhwere biara.
Wahu? Sɛ, sɛ Wamma ɛnnɛ a, Ɔbɛtumi aba ɔkyena. Enti mo mfa
ɛno nhyɛ mo adwene mu, sɛ Ɔreba.
13 Na me nnim berɛ ko a ɛbɛyɛ me dɔn a ɛdi akyire wɔ asase yi
so, ɛna yɛn mu biara nnim. Ɛna yɛn mu biara nni hɔ a ɔnim berɛ
a Ɔreba. Ɔnompo nnim, Ɔno ara, Ɔno ara N’Asɛm kyerɛ; Ɔkaa sɛ,
“Agya No, nko ara, na ɔnim berɛ a Ɔbɛba; Ɔba no mpo nnim berɛ
a Ɔbɛba.” Ɛyɛ berɛ a Onyankopɔn soma No brɛ yɛn bio. Nanso
yɛrehwɛ Ne Mmaeɛ kwan. Na sɛ Wamma wɔ me berɛ so a, Ɔbɛba
deɛ ɛdi soɔ no; sɛ Wamma wɔ saa berɛ no a, Ɔbɛba deɛ ɛdi soɔ
no. Nanso, me deɛ, ɛyɛ den sɛ mɛhunu berɛ a aka. Me…Me deɛ,
ɛbɛtumi asi simma biara. Afei, ɛno nkyerɛ sɛ…Ɛno nkyerɛ sɛ,
seesei, wobɛhunu sɛ ɔsoro asesa ɛne obiara…Ɛno nyɛMmaeɛ no
amereka ho asɛm no. Merekasa fa Ohwim no ho.



MMURA A APAEPAE 3

14 Hwɛ, Ɔba Mmaeɛ mmiɛnsa. Ɔba wɔ ɔba mmiɛnsa din
mu. Ɔba wɔ triniti mu: Agya, Ɔba, Honhom Kronkron. Hwɛ,
ne nyinaa yɛ Kristo korɔ no ara, Onyankopɔn korɔ no ara,
berɛ biara. Afei, yɛnim sɛ Ɔba de adom nnwuma mmiɛnsa
baae: bembuo, ahoteɛ, Honhom Kronkron asubɔ. Biribiara, wɔ
Nyankopɔn mu, wɔwie wɔ mmiɛnsa mu.
15 Na ɛno nti Ɔbae, ɛdikan, ɔbɛgyee N’Ayeforɔ. Ɔbae, ɛtɔso
mmienu, sɛ Ohwim, abɛfa N’Ayeforɔ. Ɔbae, ɛtɔso mmiɛnsa, ɔne
N’Ayeforɔ, Ɔhene ɛne Ɔhemaa; akyire yi, ɛno ne berɛ a nnipa
bebree ɛrehwɛ Mmaeɛ no kwan.

Mmom sɛ Ɔba saa berɛ yi a, ɛbɛyɛ den gyesɛ wɔn a
wɔasiesie wɔn ho na wɔbɛhunu sɛ Ɔba a. Nnipa bebree bɛfiri hɔ.
Wɔrenhunu deɛ ɛtoo wɔn. Wɔbɛhwim wɔn akɔ, wɔ berɛ kakraa
bi, na ɛno bɛma wɔn ayera. “Wɔbɛsakyera wɔ berɛ kakraa bi,
yɛbɛbɔ y’ani a yɛbɛteɛ.” Enti monsiesie mo ho mma saa. Ɛbɛyɛ
adebɔne anɔpa bi sɛ yɛbɛhwere ɔdɔfoɔ bi, obiara rentumi nhu
wɔn. Ɛrenyɛ adeɛ a ɛnyɛ koraa sɛ wobɛhunu sɛ atwa mu na
ahwere woɔ? Enti tena Onyankopɔn anim.
16 Afei, nnawɔtwe a ɛdi hɔ, sɛ ɛyɛ Awurade pɛ a, Ɛdwoada a ɛdi
hɔ no, nnawɔtwe a ɛfiri Ɛdwoada yi, sɛ ɛyɛ Onyankopɔn pɛ a, Me
de abusua no bɛsane akɔ Arizona baabi a wɔkɔ sukuu, afei me—
mɛsane aba.
17 Afei, me mpue nkɔ hɔ…Me nni ɔsom biara ɛbɛma me apue.
Ɛbɛyɛ den sɛ mɛwɔ Arizona. Merekɔ baabi foforɔ. Me de me yere
bɛpue, Ɛdwoada a ɛdi hɔ no. Mɛsane aba ha bio. Mɛfiri ha akɔ
British Columbia. Mɛsane aba Colorado. Mɛwɔ Arizona bio berɛ
a ɛrebɛne Bronya, ɛbɛyɛ simma kakraa bi, ɛbɛkyɛre bɛyɛ…ebia
nnanu anaasɛ nnansa, mɛka abusua no abom, na masane aba ha
Bronya afofienna no mu, sɛ ɛyɛ Awurade pɛ a, mɛyɛ ɔsom wɔ afe
foforɔ nnawɔtwe no mu.
18 Enti afei me wɔ ha, bebree, adwuma nti. Me wɔ ha mprɛ du
sene sɛ me wɔ abɔntene hɔ, ɛfiri sɛ yɛnni asɔre biara anaasɛ ɔsom
biara wɔ abɔntene hɔ, yɛnni hwee wɔ abɔntene hɔ, enti, a ɛyɛ
asɔre som. Ɛno yɛ adebɔne baako a ɛwɔ ho. Me nni baabi a me
de mmɔfra a wɔtie saa Nkransɛm yi bɛkɔ, te sɛ deɛ mo mmɔfra
nya tie wɔ ha no, na—na enti ɛno yɛ sintɔ baako a yɛwɔ. Nanso
wɔn nyinaawɔ ahoɔden. Ɛyɛwesee, hyeehye, ewiemwesee, nanso
mmɔfra no nyinaa asɛ wɔwɔ ahoɔden. Menkyɛre wɔ hɔ bebree
sɛ mɛhunu sɛ ebia ɛyɛ ahoɔden anaasɛ ɛnyɛ ahoɔden. Me, mesi
kwan so, name—me—me susu sɛwɔwoome sɛ obi a ɔkyini.
19 Me yere frɛ me…Me nim sɛ ɔwɔ ha, enti mɛgye yei sɛ asɔre
ba awieɛ a, mo nyinaa nim. Ɛdeɛn na wɔfrɛ ɛno, mframa a
wɔsakyera, anaasɛ mframa kitikiti, anaasɛ deɛ ɛteɛ biara—deɛ
ɛteɛ biara, mo nim, anwea a wɔsakyera? Anaasɛ, mesi kwan so
berɛ biara, wɔ nsɛm foforɔ mu no. Na m’aware seesei, mfirinhyia
aduonu-mmienu ni, na me, ɛtɔdabi a, me dwene sɛ me yɛ ɔhɔhoɔ
wɔ efie, ɛfiri sɛ ɛsɛ sɛ me kɔ.

Nanso merehwehwɛ berɛ a yɛbɛtena ase wɔ efie Asase so
da bi. Nanso seesei ɔko no rekɔ so, enti momma yɛnkɔso wɔ
mpaebɔ mu.

20 Momma mo werɛ mfiri, Kwasiada anɔpa a ɛdisoɔ yi, sɛ ɛyɛ
Awurade pɛ a, momfa mo ayarefoɔ ɛne wɔn a wɔwɔ amaneɛ
mmra. Mo mmra ntɛm, mompɛ baabi, na ebia nipakuo bi
wɔ hɔ a wɔbɛbɔ mpaeɛ ama wɔn. Ɛsɛ sɛ yɛma wɔn mpaebɔ
nkrataa. Sɛ wɔnnɔso a, yɛmma mpaebɔ nkrataa, sɛ wɔdɔɔso
sɛ wɔbɛyɛ santene ketewa bi te sɛ mmienu anaasɛ dummienu
ahodoɔ mmiɛnsa, anaasɛ biribi. Nanso yɛn—yɛbɛma mpaebɔ
nkrataa ebia, enti ebia yɛbɛyɛ no dɔnhwere baako ansaana ɔsom
no ankasa afiri aseɛ, a medwene sɛ ɛbɛfa…Ɛbɛyɛ nnwɔtwe,
nnwɔtwe anaasɛ nnɔn nnwɔtwe-nefa, wɔbɛma mpaebɔ nkrataa
no; wɔbɛbue asɔredan no, ama mpaebɔ nkrataa no Kwasiada
anɔpa a ɛdisoɔ no. Na afei monhwɛ sɛ mo bɛwɔ ha agye mo…
Momfa mo adɔfo mmra, momfa wɔn nkɔ mu ha. Ɛbɛyɛ kama ɛna
asɔredan no mu bɛyɛ nwunwunu, sɛ wɔyare a, na yɛbɛyɛ nea
yɛbɛtumi biara sɛ yɛbɛbɔ mpaeɛ ama wɔn.

21 Medamo ase, bio, de ma ɔdɔ afɔdeɛ no.

22 Na afei yɛrebɛkenkan Onyankopɔn Asɛm no bi, anadwo yi,
na yasiesie yɛn ho ama saa N’Animpa nhyiamu no bio de N’Asɛm
abrɛ yɛn. Afei, yɛnim sɛ yɛbɛtumi akenkan asuasɛm, nanso ɛsɛ sɛ
Onyankopɔn na ɔma asɛm no nyinasoɔ a ɛma yɛte aseɛ no. Wahu?
Yɛbɛtumi afa asuasɛm, nanso ɛsɛ sɛ Onyankopɔn na ɔma asɛm
no nyinasoɔ a ɛma yɛte aseɛ no. Na berɛ a worebue wɔ Yeremia
Nwoma no, ti 2 no…

23 Me pɛ sɛ me ka sɛ ɛyɛ me anigye sɛ yɛwɔ, ɔka yɛn ho,
Onuabarima Lee Vayle, onuabarima a ɔsombo wɔ Awurade mu.
Na medwene wɔ ha, onuabarima a ɔwɔ ha yi, mentumi nkae ne
din, OnuabarimaWillard Crase. Na mahunu nuammarimanom a
wɔfiri Arkansas, Onuabarima John ɛne wɔn, wɔfiri Poplar Bluff
ho, ɛne Onuabarima Blair. Na, oh, Onuabarima Jackson, ɛne
Onuabarima Ruddell, ɛne dodoɔ pii a me—mentumi…Mɛnya a
anka mɛtumi abɔ obiara din, nanso mentumi nyɛ, na mote aseɛ.
Onuabarima Ben Bryant, me hu no sɛ ɔte ha; ɔno ne me amen wɔ
ntweaso hɔ berɛ biara a me…Obiara nam ne nne so nim Ben.
Uh-huh.

24 Na yɛte, California berɛ bi, na mereka Nkransɛm bi ama
Baptis nnipa bi wɔ bɔnhwa no mu. Na wɔwɔ apata kɛseɛ bi
wɔ hɔ, na ayɛ sɛ Baptisfoɔ atitiriwfoɔ. Mantumi ante “amen”
amfiri baabiara da; mo nim, na mesuro sɛ mmaa no bi bɛwaewae
adubire a ɛwɔ wɔn anim no. Na afei, adeɛ a ɛdikan a mo nim, me
hunuu ɛnan mmienu te sei, ɛwɔ soro, ɛne nsa akɛseɛ mmienu, na
nwi tuntum ɛrewoso wɔ hɔ, reteateam, “Amen,” reteateam te saa.
Na me hwɛɛ fam, me kaa sɛ, “Ben, wo firi hen na ɛbaaeɛ?” Na
ɔrenya “amen” no paa.

25 Me hunuu ne yere sɛ ɔrehwɛ no, kakraa bi. Ɛyɛ, ɔre-hwere
saa nwi tuntum no kakra, nanso ne nyinaa yɛ, mo nim. Mma nha
wo howɔ ho.Me yɛɛ, me deɛ, mmerɛ pii a abɛsene korɔ.

Enti, seesei, mmawowerɛmfiri sɛ wobɛbɔmpaeɛ.
26 Afei berɛ a yɛrekɔ ɔsom no fa nokorɛ mu no, monkae,
sɛ yɛkenkan Asɛm yi a, ɛnneɛ Onyankopɔn bɛhyira N’Asɛm
so. “Ɛrensane mma Ne nkyɛn kwa, mmom Ɛbɛyɛ botaeɛ a
nti Wɔhyehyɛeɛ.” Na me nim, wɔ Asɛm no akenkan no, mɛyɛ
nokorɛ berɛ biara. Sɛ me kenkan Asɛm no a, Onyankopɔn bɛdi
N’Asɛm ni.
27 Afei momma yɛnsɔre mma N’Asɛm no. Yeremia, ti 2, nyiyimu
12 ɛne 13 wɔ Yeremia 2.

Momma no nyɛ mo nwanwa, O…ɔsoro, yei, na
ahodwirie nkutamo, nketenkete nkutamo paa, AWURADE
na ɔseɛ.

Na bɔne mmienu na me man ayɛ; Wɔagya me a meyɛ
nkwa asu tire no, ɛna wɔrekɔbɔre mmura, mmura a
apaepae, a ɛre ntumi…ntumi nnyina nsuo.

Momma yɛnsi yɛn tiri ase afei.
28 Onyankopɔn Dɔfoɔ, W’Asɛm na yakenkan no. Na yɛbɔ mpaeɛ
sɛWo bɛdi saa Asɛm no ni, na anadwo yi wobɛma yɛn aba anaasɛ
deɛ Ɛwɔ mu; sɛ yɛhwɛ nna a abɛsene korɔ no, Israel, sɛ nhwɛsoɔ,
sɛdeɛ Twerɛ Kronkron no kyerɛ yɛn sɛ yɛbɛhunu deɛWo yɛɛ wɔn
berɛ awɔyɛɛ setie maaAsɛm no, yɛbɛhunu deɛWo yɛɛwɔn berɛ a
wɔanyɛ setie amma Asɛm no, na yasua deɛ ɛsɛ sɛ yɛyɛ. Enti, yɛbɔ
mpaeɛ sɛ Wo bɛkasa akyerɛ yɛn anadwo yi wɔ kwan sononko so,
sɛ yɛbɛtumi ahunu sɛnea yɛbɛyɛ yɛn ho wɔ da yi mu, a yɛsuaa no
anɔpa yi sɛ yɛtemu yi. Ɛfiri sɛ yɛbisa nowɔYesuDinmu. Amen.

Mo bɛtumi atena ase.
29 Me pɛ sɛ me kasa anadwo yi wɔ asɛmti yi ho, wɔ a—a berɛ
tiaa yi fa:Mmura a Apaepae.
30 Na Israel ayɛ bɔne akɛseɛ mmienu. Onyankopɔn kaa sɛ
wɔadane afiri Ne ho, Nkwa Asutire no, ɛna wɔn ara wabɔre
mmura a wɔbɛnom afiri mu. Afei, ɛno yɛ biribi.
31 Deɛ nti me dwenee saa asɛmti yi ho ne sɛ sɛ ɛne deɛ na yɛreka
anɔpa yi no bɛyɛ pɛ, ɛfa dɔn a yɛte mu yi, ɛne Botaeɛ a yɛrepere
anya no.
32 Na yɛrehwɛ Israel sɛ nhwɛsoɔ, sɛ, deɛ na Onyankopɔn teɛ no,
ɛsɛ sɛ berɛ biara Ɔyɛ saa ara. Na adeɛ baako pɛ na Onyankopɔn
di no nni, ɛno ne, N’akwan a Ɔde maa ɔman no deɛ wɔhia. Na
berɛ a wɔfirii saa kwan no ho no, afei na wɔamfa nnidie amma
Onyankopɔn, na Onyankopɔn maa ɔman no hunuu amane ɛnam
sɛ na wɔafiri deɛ Ɔka kyerɛɛ wɔn sɛ wɔnyɛ no ho, ɛmfaho ne
sɛdeɛ na ɛteɛ.

Ɔmaa wɔn mmara mpo, “Mo mfa mo nsa nka, monsɔ mu,
monka nhwɛ.” Ɛnyɛ sɛ ɛyɛ bɔne sɛ wɔayɛ, mmom ne bɔne ne
sɛ wɔanyɛ setie amma deɛ Ɔkaa sɛ wɔnyɛ. Na ɛrentumi mma sɛ
mmara wɔ hɔ na ɛho asotwee nni hɔ. Ɛfiri sɛ, sɛ asotwee nni hɔ a,
ɛnneɛ, nammara ho nhia gyesɛ asotweewɔ hɔ.Mmara no!
33 Afei, yɛhunu, deɛ wɔyɛeɛ wɔ saa da no asɛ ɛne deɛ yɛreyɛ
ɛnnɛ no yɛ pɛ, deɛ asɔrefoɔ no reyɛ no.
34 Afei yɛhunu biribi a ɛyɛ nwanwa wɔ ha. Ɛbɛtumi ayɛ nnipa
no bi nwanwa, berɛ a Ɔkaa sɛ, “Mo ayɛ, wɔayɛ, abɔre mmura,
mmura a apaepae.” Afei, ebia mo mu bi nnim deɛ ɛyɛ abura.
Dodoɔ sɛn na ɛnim deɛ ɛyɛ abura? Ɛyɛ, asɛ mo nyinaa. Sɛ yɛtetee
wowɔ afuom a, wonim deɛ ɛyɛ abura. Me kae sɛ manom nokoboa
pii afiri ebi mu, a—a ɛmame hunu deɛ a—a abura teɛ.

Me kaa ho asɛm wɔ ɔman no baabi, wɔ mpata dan akuraa
bi ase, baabi a wobɛnya ahina kɛseɛ a abura nsuo wɔ hɔ, a ɛfiri
nyankonsuo no—no mu, mo nim, na asɛ ayɛ dada kakra. Na—na
afei nokoboa no, ɛduru anadwo a, wɔbɛgu mu. Na enti me nim
deɛ abura nsuo teɛ.
35 A—a abura yɛ a—a baabi a, watu no fam, de si abura ananmu.
Baabi a nnipa nni abura no, ɛnna wɔtu a—a abura. Ɛkyerɛ sɛ,
dadeɛ kyɛnsee kɛseɛ a nipa-ayɛ yɛ abura, anaasɛ abura a nipa-
atu no fam, a nipa atu no fam, de sɔ nsuo, de—de yɛ adwuma.
Ebinom de hohoro nnoɔma, ɛna ebinom de yɛ nsuo a wɔnom, ɛne
kwan foforɔ, ebia. Ɛtɔdabi a nsuo no nyinaa, a na yɛnya no, na
ɛwɔ abura mu. Na wɔwɔ adeɛ dada bi a ɛsɛ sɛ wotware no, tware
no, tware no, tware no, tware no, de ma nsuo no ba soro; wɔwɔ
bokiti ketewawɔ so, de twe nsuo no firi abura nomu.
36 Ɛyɛ, yɛhunu biribi baako a ɛfa abura ho a ɛyɛ sononko
firi ɛfɔm abura ho. Afei, abura bɛwe. Ɔno—ɔno—ɔno abura
rentumi mma ne ho nsuo. Ɛyɛ—yɛ…Ɛnyɛ deɛ yɛde yɛn ho to so.
Worentumi mfa wo ho nto abura so. Ɛsɛ sɛ ɛde ne ho to osuo a
ɛtɔ wɔ ahuhuro anaasɛ awɔ berɛ so, sɛdeɛ ɛteɛ biara…Ɛtaa si,
ɔpɛberɛ mu no sɛ asukɔtweaa ɛne osuo no ba a, afei na nsuo no
akɔgu abura no mu. Na sɛ wanya saa nsuo no a, ɛnneɛ wo—wo
nnya nsuo biara. Ne nyinaa—ne nyinaa…wekoraa. Na ɛrentumi
nhyɛ ne ho mma. Abura dada no rentumi nhyɛ ne ho mma. Ɛhyɛ
ne ho mma firi ɔno—ɔsuo a ɛtɔ no.
37 Na me pɛ sɛ mo hyɛ biribi foforɔ nso a ɛfa abura ho. Ɛtaa si,
wo hunu, anaasɛ ɛkwan a na ɛteɛ wɔ yɛ hɔ, abura no…Ɛtaa si
sɛ ɔsan no kɛseɛ so sene ɛdan no mprennu, na wɔtaa sɔ nsuo firi
ɔsan no so, kɔgu abura no mu. Me kae saa abura dada no yie wɔ
hɔ, berɛ a wayɛ…berɛ a ɔno—ɔno dorobɛn a nsuo fa mu no kɔ
mu, nso, firi ɔsan no so. Ɛyɛ mma firi ɔsan no so.

Enti afei nsuo no nam ɔsan no nkuruiɛ no so; baabi a, mmoa
no nyinaa tiatia de firi mpɔnkɔdan no mu, na efi no nyinaa a
ɛwɔ ɔsan adihɔ no boa ano wɔ ɔsan no so, wɔ ɔpɛ berɛ. Na afei
nsuo no ba na ɛbɛhohoro ne nyinaa firi nkuruiɛ no so, akɔ gu

nsuka a anipa-ayɛ no mu, afei na ɛkɔ baabi a nsuo hwiegu kɛse
a nipa-ayɛ, afei na akɔ gu abura a nipa-ayɛ mu. Na sɛ wonyaa
atantanneɛ a, na menhunu deɛ wo anya, sɛ wo wɔ abura a. Aane,
owura! Ne nyinaa yɛ deɛ nipa-ayɛ, na ɛyɛ efi paa te sɛ deɛ
ɛbɛtumi.
38 Mo nim, na yɛfrɛ…Na yɛwɔ ntomago sɔneɛ wɔ baako so.
Mo nim deɛ na ɛno teɛ pɛn? Ɛsɛ sɛ wo de ntomago sɔneɛ to so, sɛ
ɛbɛkyere nokoboa no nyinaa ɛne nnoɔma a ɛbɛfiri ɔsan—no so,
ɛne beaɛ no ho nyinaa, na ɛhwie firi beaɛ baako kɔ ɔfoforɔ, kɔ gu
abura no mu. Na yɛde to a—a ntomago sɔneɛ to so, sɛ ɛbɛkyere
ne—ne efii ɛne nnoɔma a yɛbɛtumi. Ɛwɔ mu sɛ, ɛno renkyere efii
paa no, ɛkyere nnoɔma akɛseɛ a ɛba fam na ɛbɛtɔ mu. Nokoboa
bɛtumi atɔ mu, nanso ne mu nsuo no ne nsuo no na ɛnam. Enti,
wo—wo nya atantaneɛ paa sɛwowɔ abura dada a ayɛ fin a.
39 Wɔ nna kakra bi no, wo deɛ ma saa nsuo no nsi hɔ, na abɛyɛ
deɛ ɛtaa hɔ. Wo deɛ ma nsuo ntaa abura nomu, na abɛyɛ deɛ ɛtaa
hɔ. Na mponkyerɛnee yɛ no—no mma, ɛne nkoterɛ, ɛne awɔwɔ.
Na yɛfrɛ no “mmoa konkontibaa,” biribi nketewa…Me nnim sɛ
ebia…Wɔnyɛ yadeɛ moawa, wɔyɛ…Merentumi, me nnim deɛ
mo frɛ wɔn. Nanso nnoɔma nketewa bi kɔ gu nsuo no mu, ɛno—
ɛno yɛfrɛ no konkontibaa. Mo nim deɛ ɛteɛ. Dodoɔ sɛn na wɔnim
deɛ merekasa fa ho yi? Oh, adɛn, nokorɛ, mo a mo atena akurase
nyinaa nim. Ne nyinaa yɛ adeɛ a ɛtaa faako, ɛna wɔn a wɔdɔ
ntaahɔ no ne no na ɛba. Ɛyɛ adeɛ a ɛba paa, ɛfiri sɛ ɛtaa faako.
Na ɛnam sɛ ɛtaa faako nti, ɛtwe mmoa a wɔpɛ nnoɔma a ɛtaa
faako no kɔ hɔ.
40 Na ɛno yɛ nnoɔma bebree te sɛ yɛn nsɔre ɛnnɛ. Me dwene sɛ
yafiri…Bɔnemu kɛseɛ baako a asafo no ayɛ no ɛnnɛ, te sɛ akane
Israel, wɔfirii Ne nkyɛn, nkwa Nsuo Asutire no, na wakɔbɔre
mmura a nipa-ayɛ. Na ɛbɛyɛ biribiara ɛdɔ saa nsuo a ɛte saa no
atɛeɛ. Nkoterɛ, mponkyerɛnee, ɛne yaremmoa fii ahodoɔ nyinaa,
wɔte mu, ɛfiri sɛ ɛyɛ dadeɛ kyɛnsee kɛseɛ a nipa-ayɛ. Na saa
dadeɛ kyɛnsee kɛseɛ no mu na saa nnoɔma yi teɛ, nhwɛsoɔ paa a
ɛdi mu te sɛ yɛn ɛnnɛ nsɔrefekuo no.
41 “Afei,” wo ka sɛ, “Onuabarima Branham, adɛn nti na
worekasa tia saa nkurɔfoɔ no dendeenden saa?”

Ɛsɛ sɛ yɛkasa tia. Ɛsɛ sɛ yɛkasa tia. Monnwane mfiri ho, ɛfiri
sɛ awieɛ no ɛbɛyɛ aboa no agyiraeɛ. Monkae, ɛno ne Nokorɛ!
Ɛbɛyɛ aboa no agyiraeɛ. Asɔrefekuo de bɛkɔ mu pɛɛ. Ɛnam ne
kwan so rekɔ hɔ seesei ara, tumi bi rehyɛ no, ɔnam tumi so.
42 Monhwɛ Roma aheman dada no. Ɛno ne adeɛ paa ɛde wɔn
kɔɔ saa ɔwaeɛ agyiraeɛ no. Wobɛhunu sɛ obiara rentumi ntɔ
anaasɛ ɔntɔn berɛ a ɔnni aboa no agyiraeɛ. Ɛsɛ sɛ ɔwɔ bi.
43 Nnipakuo mmienu pɛ na ɛbɛwɔ asase so: wɔn a wɔwɔ
Onyankopɔn Nsɔano, ɛne wɔn a wɔwɔ aboa no agyiraeɛ. Ɛkuo
mmienu pɛ, enti ɛsɛ sɛ wo wɔ baako anaasɛ ɔfoforɔ no. Ɛbɛyɛ
ɔwaeɛ, a—a agyiraeɛwɔ—wɔ nyamesommu, nyamesom ɔwaeɛ.

44 Na aboa no bɛnya ohoni. Sɛdeɛ yɛresua adeɛ no, yɛhunu sɛ
na Roma wɔ hɔ, na ɔwɔ hɔ, na ɔbɛwɔ hɔ berɛ biara, mar-…
anaasɛ, aboa no. Pɛpɛɛpɛ. Kwan biara nni hɔ a wobɛnya no biribi
foforɔ. Roma!
45 Na ɛdeɛn na Roma yɛɛeɛ? Wɔsesaa no firii abosonsom
Roma bɛyɛɛ paapa Roma, ɛna wɔyɛɛ nhyehyɛeɛ, ewiase nyinaa
nhyehyɛeɛ, a ɛhyɛɛ obiara maa no baa saa nyamesom baako no
mu anaasɛ wɔbɛku wo.
46 Na ɛyɛ biribi a ɛyɛ nwanwa sɛ saa United States yi baaeɛ, na
ɔte sɛ adwammaa. Na adwammaa wɔ abɛbɛn nketewa mmienu,
ɔman ɛne nyamesom tumi. Na ɛyɛɛ kakra no, berɛ a na ɛno yɛ
adwammaa no, yɛhunuu sɛ afei ɔkasaa sɛ ɔtweaseɛ na ɔde tumi
a na ɔtweaseɛ no wɔ nyinaa yɛɛ adwuma. Na Twerɛ Kronkron no
ka kyerɛ yɛn sɛ, “Momma yɛnyɛ ohoni mma aboa no.” Ohoni te
sɛ biribi foforɔ. Na yɛtumi hunu no seesei ara sɛ, wɔ ɔwaeɛ tebea
mu no, asɔre no rekabom ayɛ Ewiase Nsɔrensɔre Nkabom kuo,
a ɛyɛ ohoni de ma Roma tumi no; na ɔbɛhyɛ nnipa no te sɛdeɛ
abosonsom Roma yɛɛeɛ no…anaasɛ paapa Roma yɛɛeɛ no. Enti
kwan foforɔ biara nni hɔ, biribi foforɔ biara nni hɔ. Nanso ɛno
ne Nokorɛ no.
47 Na ɛno nti na merebɔ so wɔ me berɛ so, wɔ me berɛ so, ɛfiri
sɛ ɛsɛ sɛ wɔbɔ so. Ɔfrɛ no ba, sɛ, “Momfiri ne mu, Me man, na
mo annyɛ ne nnebɔne no bi!”
48 Afei, me de ɛno retoto saa efii, mmura tantan no ho. “Ɔno ne
Nkwa Asutire no. Ɔno ne nkwa Nsuo no.” Na onipa firi Ɛno ho,
na watu mmura a ɛtumi kye efii nko ara ma wɔn ho. Ɛno nko ara
ne deɛ ɛtumi kyereɛ. Na ɛno ne deɛ asɔrefekuo yɛ; ɛkye biribiara
a ɛba na wɔpɛ sɛ ɔbɛka wɔn ho. Wɔwɔ ɔpɛ sɛ wɔbɛfa no sɛ ɔwɔ
sika deɛ a, anaasɛ sɛ ɔbɛtumi asiesie ne ho wɔ kwan bi so a. Ɛmfa
ho ne deɛwɔyɛ, baabi a wɔfiri, wɔfa wɔn, sɛ ɛteɛ biara.
49 Afei yɛhunu, bio, sɛ, saa aboa no agyiraeɛ no a wɔyɛɛeɛ
wɔ ha no…Amerika yɛ nkenkaneɛ dummiɛnsa. Wɔde amantam
dummiɛnsa na ɛwoo no. Na ɔwɔ frankaa a nsoroma dummiɛnsa
wɔ mu, nsensaneɛ dummiɛnsa. Na ɛpue wɔ Adiyisɛm ti 13 mpo.
Na Amerika ayɛ ɔbaa berɛ biara, a ɛwɔ yɛn sika so. Mpo India
ni tiri no, a ɛda sika so no, ɛyɛ ɔbaa nsɛsoɔ. Yɛnim saa, yɛnim
ɛho abakɔsɛm. Biribiara, Faahodie Adɔma no, ɛne biribi foforɔ
biara, faahodie no…FaahodieHoni no yɛ, biribiara, ɔbaa. Ɔbaa;
nkenkaneɛ dummiɛnsa.Wahu? Afei, ɛyɛ—ɛyɛ fɛ sɛ wobɛhunu saa
nnoɔma no.
50 Na afei me nam adiyie a ɛfiri Onyankopɔn hɔ ahyɛ nkɔm,
anaasɛ anisoadehunu wɔ 1933 sɛ, sɛ nnoɔma nson bɛsi ansaana
awieɛ berɛ no aba. Na ɛno, ɛmu baako, ɛne, “Mussolini, a na
ɔrebɛyɛ sodifoɔ ka a nkabi, ɔbɛyɛ sodifoɔ ka a nkabi; na ɛbio,
ɔbɛtu ɔsa na wakɔ Etiopia na wafa Etiopia; na Honhom no, Ɔkaa
sɛ, ‘nanammɔmtuo nomu no ɔbɛdi nkoguo.’”

51 Mentumi nhunu sɛ adada-foɔ no bi daso wɔ asɔrefie ha a, a
wɔkae sɛ mekaa saa wɔ Redman’s Hall hɔ baabi a yɛkaa asɛm
no, mfirinhyia bebree abɛsene korɔ no. Ɔbaako wɔ dan yi mu,
anadwo yi, a waka a ɔfiri Redman’s Hall berɛ a mekaa saa asɛm
no, berɛ a wɔtuu N.R.A. no, ɛwɔ Roosevelt berɛ a ɛdikan no? Me
susu sɛ ɔbaako nni ha. Obi wɔ hɔ? Aane, aane, baako, baako wɔ
hɔ. Aane, Owurayere Wilson, me kae no. Me yere, te akyire hɔ.
Akammienu, ɛfiri adadafoɔ a nawɔwɔ hɔ saa da no.

Sɛ, berɛ a wɔkaa sɛ saa N.R.A. yi yɛ aboa no agyiraeɛ no, me
kaa sɛ, “Ɛmfa ho; ɛnyɛ koraa. Aboa no agyiraeɛ remma ha. Ɛfiri
Roma na ɛpue. Na ɛrentumi nyɛ aboa no agyiraeɛ.”
52 Na afei monkae sɛ wɔkaa saa nnoɔma yi ho asɛm. Ɔkaa sɛ,
“Adolf Hitler awieɛ bɛyɛ nwanwa. Na ɔbɛsuae ɔko wɔ United
States so. Na wɔde kɔnkrɛt bɛsi biribi kɛseɛ—a—a kɛseɛ, a
wɔbɛtena mu mpo. Na ɛhɔ ara no wɔbɛboro Amerikafoɔ pasaa,
wɔ hɔ.” Na na ɛyɛ Siegfried nsensaneɛ, mfirinhyia dubaako
ansaana wɔrefiri aseɛ asi. Na afei ɔkaa sɛ, “Nanso ɔbɛba awieɛ;
na States bɛdi nkonim ɔko no mu.”
53 Na afei ɔkaa, sɛ, “Amanmuo mmiɛnsa na ɛwɔ hɔ: Nasism,
fasism, ɛna kɔmmunism.” Na me kaa sɛ, “Wɔn nyinaa bɛwura
kɔmmunismmu. Russia bɛfa ne nyinaa, wɔ kɔmmunismmu.”
54 Name kaa sɛ, “Ɛnneɛ abɔdeɛ mu nyansapɛ bɛyɛ kɛseɛ ara sɛ,
nnipa bɛyɛ animdeɛfoɔ, kɔsi sɛ wɔbɛyɛ nnoɔma bebree akɔsi sɛ
wɔbɛyɛ lɔre a ɛbɛsɛ kosua, na ɛbɛn te sɛ ahwehwɛ wɔ ne soro, na
tumi foforɔ a ɛnyɛ hankera na wɔde bɛdanedane no.” Na wɔanya
lɔre no.
55 Na me kaa sɛ, “Afei yɛn mmaa suban bɛsɛe wɔ nnoɔma a
ɛyɛ animguaseɛ mu, kɔsi sɛ wɔbɛyɛ aniwudeɛ ama aman nyinaa.
Wɔbɛhyɛ mmarima ntaadeɛ. Wɔbɛkɔ so ara ayi wɔn ntaadeɛ kɔsi
sɛ nokorɛ ni wɔbɛyɛ te sɛ deɛ wɔhyɛ aseɛ ataadeɛ nko ara, ne
nyinaa ne no. Na, awieɛ no, wɔbɛhyɛ borɔdɔma ahahan.”

Na sɛ mohyɛɛ no nso a, wɔ bosome a atwamu no Life koowaa
krataa no, wɔnyaa ɔbaa bi a na ɔhyɛ borɔdɔma ahahan. Na ɛno
ne anwummerɛ ataadeɛ foforɔ, anaasɛ ataadeɛ yuu, deɛwɔhyɛ no
anwummerɛ; wo hunumu,wo hwɛ animu hunu akyire, borɔdɔma
ahahan no nko ara na ɛkata baabi wɔ nipadua no ho; ɛne deɛ ɛnni
nsa, anaasɛ ahoma bi, adwareɛ ataadeɛ a ɛnni nsa, ne soro no, yi
nipadua no ho. Na sɛnea saa nnoɔma no asie!
56 Afei me kaa sɛ, “Me hunuu ɔbaa bi a ɔgyina United States,
te sɛ ɔhemaa kɛseɛ bi anaasɛ biribi. Na wo hwɛ no a ne ho yɛ fɛ,
nanso ne tiri mu yɛ den wɔ n’akoma mu. Na ɔmaa ɔman no tuu
anammɔn, dii nanammɔn akyi.”
57 Afei me kaa sɛ, “Awieɛ no, Ɔka kyerɛɛ me sɛ me nhwɛ Apueɛ
bio. Na, berɛ a me hwɛeɛ no, me hunuui, na ɛte sɛ, sɛdeɛ na
ɛteɛ no, na ewiase apae. Na sɛdeɛ na me hu no akyirikyiri no,
na biribiara nni hɔ gyesɛ mmabaa, ɛna—ɛna mmosea a apaepae
afiri asase mu.”

Na ɛsɛ sɛ yeinom si ansaana ewiase awieɛ aba. Na nson no
mu nnum asi dada, wɔ mfirinhyia aduasa-mmiɛnsa mu. Ɛhɔ na
yɛwɔ, asane aba awieɛ berɛ!
58 Name kasa tiaa saa asɔrefekuo nhyehyɛeɛ no ɛfiri hɔ ara. Na
me daso ara gyedi, anadwo yi, sɛ ɛyɛ ɛfɔm baabi a nsu fii tae, a
ɛyɛ baabi a efii kɔtaeɛ. Mentumi ngye nni sɛ Onyankopɔn bɛfa
saa biribi no wɔ N’Asafo mu, ɛfiri sɛ ɛsɛ sɛ wɔfiri Onyankopɔn
Honhom mu wo no na wɔte ne ho ansaana wɔbɛtumi afrɛ no Ne
dea. Kristo Nipadua a ahinta no, ɔnamHonhomKronkron asubɔ
so na wɔbɔ yɛn asu kɔ Mu.
59 Aane, saa abura nhyehyɛeɛ yi yɛ nokorɛ nhwɛsoɔ paa de ma
asɔrefekuo. Ɛsɛ sɛ onyansani hwɛ, na wɔankɔ mu da, ɛfiri sɛ
Onyankopɔn firi mmerɛ santene na wakyerɛ sɛ Ɔtia na ɔmfa nyɛɛ
adwuma da. Kuo biara…Berɛ biara onipa bi de nkransɛm bi
sɔre no, te sɛ Luta, Wesley, anaasɛ deɛ ɛka ho no, ɛne Smith, ɛne
Kalvin, ɛne wɔn, berɛ wɔbɛhyɛ ekuo no ase no, Onyankopɔn de
biribi no to baabi na ɔmma ho bio wɔ ɔhyewbɔmu.
60 Monhwɛ abakɔsɛm mu. Berɛ bi mmaa da sɛ Onyankopɔn faa
asɔrefekuo bi, na ɔde ɔhyewbɔ bi baa mu, baabiara nni hɔ. Afei,
wɔ abakɔsɛmmu ɛne TwerɛKronkronmu no, ɛkyerɛ sɛ ɛyɛ biribi
fii wɔ Onyankopɔn ani so, enti me mpɛ sɛ me ne no bɛnya hwee
ayɛ. Na ɛno nti na me tia. Me rebɔ mmɔden sɛ mɛyi nnipa no
afiri mu.
61 Wɔato nsa afrɛ yɛn, te sɛ Israel mu, saa na ɛteɛ seesei, sɛ
yɛnhwɛ Israel na yɛnya nhwɛsoɔ bebree. Wɔn, mmerɛ dodoɔ
a wɔne saa Asutire no tenaaeɛ no, na ɛyɛ ma wɔn nyinaa.
Nanso berɛ a wɔrekɔbɔre mmura, nhyehyɛeɛ a nipa-ayɛ, afei
Onyankopɔn firii wɔn nkyɛn koraa. Ɔbɛyɛ yɛn saa ara. “Wɔn
agya No, Nsukwa Asutire no.” Ɛno ne asɛm a Onyankopɔn nya
tiaa wɔn. “Ama no ayɛ biribi a wɔbɛtumi aka sɛ, ‘Mo ahunu
deɛ yayɛ!’”
62 Afei, berɛ a ɔwɔ—ɔwɔ Mose akwantuo mu no; berɛ a
Onyankopɔn, ɔnam adom so, a na wama wɔn odiyifoɔ, na wama
wɔn Ogya Fadum sɛ ɛnni wɔn anim, ɔnam nsɛnkyerɛnneɛ ɛne
anwanwadeɛ so adi Ho adanseɛ. Adom na ɔde saa nnoɔma yinom
baaeɛ. Na Israel kɔso ara pɛ, ɔhunuu mmara. Wɔpoo adom, faa
mmara.

Ɛno pɛpɛɛpɛ ne adeɛ a nnipa no reyɛ ɛnnɛ. Wɔpo Asɛm no, fa
asɔrefekuo nhyehyɛeɛ, ɛfiri sɛ ɛno mu deɛ wɔtumi yɛ deɛ wɔpɛ fa
wɔn ho di. Nanso worentumi nyɛ no Kristo mu! Ɛsɛ sɛ wo ba no
ahoteɛmu ɛne hannmu, sɛdeɛ wo bɛtenaKristomu.
63 Yɛrefiri abura a watu no fam, akɔfa nhyehyɛeɛ a nipa-ayɛ
anaasɛ abura, wo bɛtumi adwene ho sɛ obi reyɛ saa? Wo bɛtumi
adwene onipa bi tebea a n’adwene wɔ mu sɛ ɔbɛtumi anom wɔ
abura a watu no fam, na ɔbɛgya ɛno akɔfa abura a nipa-ayɛ a
mponkyerɛnee, ɛne nkoterɛ, ɛne nkonkontibaa, ɛne biribiara a
ɛka ho wɔ mu?



MMURA A APAEPAE 11

Ɛnsɛ nyansasɛm mpo sɛ ɛbɛyɛ ade papa, nanso ɛno pɛpɛɛpɛ
ne deɛ nnipa no ayɛ. Wɔagya Asɛm no, nokorɛ Asutire a ɛfiri
Onyankopɔn hɔ ɛne Tumi, akɔnom afiri mmura mu, na wɔayɛ
mmura ama wɔn ho. Adekorɔ te sɛ deɛ wɔyɛɛ kane no, wɔayɛ no
seesei. Wɔka sɛ…

Ɔkaa sɛ, “Wɔagya Me.” Ɛha Ɔkaa sɛ, ɛha wɔ Yeremia 2:14,
anaasɛ 13,mmom. Ɔkaa sɛ, “WɔagyaMe, nkwaAsu Tire no.”
64 Afei, yɛhunu deɛ abura teɛ. Yɛhunu deɛ ɛkyere. Yɛhunu
sɛnea wɔyɛ no. Ɛyɛ biribi a nipa-ayɛ a ɛdan no so fii bɛgu mu.
Nsuo a ɛtɔ gu fam, ɛbɛgu ɛdan no so a ɛso ayɛ fii, na ahohoro ɛdan
no so, ɛfa nsuka a nipa-ayɛ mu, ɛfa baabi a nsuo no hwieguo
a nipa-ayɛ, akɔ gu dadeɛ toa kɛseɛ a nipa-ayɛ mu. Na efii no
nyinaa boa ano wɔ hɔ, ɛna ɔno—ɔno yaremmoa, ɛne nkoterɛ, ɛne
mponkyerɛnee ɛne asase so nnoɔma, te saa. Na, monhyɛ no nso,
wɔyɛ mmoa a wɔn ho nteɛ; konkon-tibaa, atae faako. Konkon-
tibaa rentumi ntena nsuo korɔgyee mu. Sɛ ɔtena mu a, ɛbɛku no.
Ɛsɛ sɛ ɔwɔ deɛ atae faako mu.
65 Na saa kwan no so na ɛteɛ de ma saa yadeɛ mmoawa no ɛnnɛ.
Worentumi ntenaHonhomKronkron no nsuo krɔgyee nomu. Ɛno
nti na wɔtia Asɛm no ketee no, na wɔka sɛ, “Ɛne Ne ho bɔ abira.
Biribiara nni Mu.” Ɛfiri sɛ ɛsɛ sɛ wɔnya nsuo bi a ɛtae faako a
wɔbɛwoso wɔn dua wɔ mu. Ɛyɛ.

Saa kwan korɔ no ara so na mponkyerɛnee teɛ, ɛne nkoterɛ,
ɛne konkontibaa, ɛne deɛ ɛte saa. Ɛsɛ sɛ wɔwɔ beaeɛ a nsuo
ataetae anaasɛ nsuo a ɛtae faako, na watena mu, ɛfiri sɛ ɛyɛ
wɔ su sɛ wɔtena hɔ. Worentumi nsakyera aboa no gyesɛ wo
sakyera ne su.

Ɛna worentumi mma onipa nhunu Onyankopɔn Asɛm gyesɛ
ne su asakyera; na sɛ ne su sakyera firi deɛ ɔteɛ, bɛyɛ
Onyankopɔn ba a, ɛna Honhom Kronkron ba ne mu. Honhom
Kronkron no na ɔtwerɛɛ Onyankopɔn Asɛm no!
66 Ɛnnɛ na me ne m’adamfo pa rekasa, Dɔkota Lee Vayle, a ɔwɔ
ha seesei ara. Na ɔyɛ nimdefoɔ wɔ nyame mu, na enti yɛtaa nya
biribi—nya nkɔmɔdie wɔ Twerɛsɛmmu. Nitefoɔ paa.

Na berɛ bi obisaa me deɛ medwene fa adanseɛ a ɛdikan wɔ
Honhom Kronkron nya ho, “Ɛyɛ sɛ woreka kasa foforɔ?” Ɛyɛ
mfirinhyia bebree a abɛsene korɔ.

Me kaa sɛ, “Daabi; mentumi nhunu no saa.”

Ɔkaa sɛ, “Me nso saa,” ɔkaa sɛ, “ɛwɔmu sɛwɔakyerɛme saa.”
Ɔkaa sɛ, “Wo dwene sɛ ɛdeɛn na ɛbɛyɛ adanseɛ?”
67 Me kaa sɛ, “Adanseɛ a ɛwie pɛ paa a metumi dwene ho yɛ
ɔdɔ.” Na enti yɛkasa faa ho.

Na afei me dwenee sɛ ɛno yɛ enti me faa ɛno, “Sɛ onipa
wɔ ɔdɔ a.”

Nanso da koro bi Awurade, wɔ anisoadehunu mu, tenetenee
me. Na Ɔkaa sɛ, sɛ, “Honhom no adanseɛ yɛ wɔn a wɔtumi gye
Asɛm no,” ɛnyɛ ɔdɔ, anaasɛ kasa foforɔ, nammom ɛyɛ sɛ woregye
Asɛm no.
68 Na afei na Dɔkota Vayle reka kyerɛ me sɛ, sɛ, “Ɛno yɛ
Twerɛsɛm,” ɔkaa sɛ, “ɛfiri sɛ, wɔ Yohane 14, Yesu kaa sɛ, ‘Sɛ Ɔno
Honhom Kronkron no ba mo so a, Ɔbɛyi yeinom akyerɛ mo, deɛ
makyerɛkyerɛmo, na ɔbɛkyerɛmo nnoɔma a ɛbɛba.’”

Enti Honhom Kronkron adanseɛ trodoo wɔ hɔ! Ɔnkaa
biribiara a ɛnyɛ nokorɛ nkyerɛɛ me da. So, “Ɛyɛ Honhom
Kronkron no adanseɛ, ɛyɛ obi a ɔtumi gye Asɛm no di.” Wo tumi
gye No.

Ɛfiri sɛ, Yesu anka da sɛ, “Sɛ Honhom Kronkron no ba a,
wobɛka kasa foforɔ.” Wanka da sɛ, Honhom Kronkron no ba a,
wobɛyɛ saa nnoɔma no bi. Mmom Ɔkaa sɛ, “Ɔbɛfa Me nnoɔma
no bi na ɔde akyerɛ mo, na ɔbɛkyerɛ mo nnoɔma a ɛbɛba.” Enti
nokorɛ adanseɛ wɔ hɔ ma Honhom Kronkron no, sɛdeɛ Yesu No
ara kyerɛ.
69 Enti saa atenka yi ɛne nnoɔma a nnipa no wɔ na wɔkɔ so de
tena hɔ, wo tumi hunu deɛ nti a wɔyɛ. Wahu, ɛbɛyɛ asɔrefekuo,
anaasɛ nsuo a ɛtae faako, na ɛremma da sɛ wɔbɛyɛ asɔrefekuo
wɔ deɛ-…Onyankopɔn Asɛm a ɛwie pɛyɛ. Ɛrentumi nyɛ, ɛfiri sɛ
worentumi nkyekyɛOnyankopɔn asɔrefekuo. Daabi, owura!
70 Aseɛ ne sɛ, wonya nnipakuo bi a wɔtumi gye Asɛm no di a,
ma wɔn firi kuo bi ase. Adeɛ a ɛdikan a wobɛhunu ne sɛ, afe
pɛpɛɛpɛ na Rikifoɔ pii aba mu a worentumi mfa wɔn nyɛ hwee.
Wɔnya agyinaeɛ, na worentumi nyɛ ho hwee. Ɛnyɛ Onyankopɔn
nhyehyɛeɛ. Ɛnyɛ ɛno a, enti yɛhunu sɛ saa adeɛ no nka ho. Ɛbɛyɛ
abura, na ɛbɛyɛ baabi a obiara toto yei, sɛɛ, anaasɛ ɔfoforɔ no ase,
sɛwɔbɛnya asafommabebreewɔmu, anaasɛwɔmannipa bamu.
71 Yɛhunu sɛ, saa nhyehyɛeɛ yi firii aseɛ berɛ bi, wɔ Israelfoɔ
nna no mu, berɛ a na wɔretu saa mmura yi. Na ɔbarima bi ɛne
Farisifoɔ biniom tuu mmura bi. Na wɔwɔ ɔbarima bi a wɔfrɛ no
Herode, na ɔyɛ obi a ɔbɔ dawuro, ɔman panin.

Na ɔba bɛhunuu ɔbarima bi a ɔmfa wɔn asɔrefekuo no nni
agoro. Na ɔyɛ odiyifioɔ. Na odiyifoɔ biara nni hɔ a ɔne asɔrefekuo
bi nyaa biribi yɛɛeɛ, mmom wɔtanee no. Odiyifoɔ yi firii aseɛ
kaa sɛ, “Mommfiri aseɛ nnka no mo mu sɛ, ‘Yɛwɔ Abraham sɛ
yɛn agya,’ ɛfiri sɛ meka kyerɛ mo sɛ Onyankopɔn bɛtumi anyane
mma afiri aboɔ mu ama Abraham.”
72 Na wɔde otitire bi baae sɛ ɔmɛtie no. Na saa otitiriw yi agye
ne nuabarima yere afiri ne nsam, ɛna wɔaware no. Na ɛdeɛn na
saa ɔbarima no kɔɔ nanim kɔ kaaeɛ? Nawɔdwene sɛ ɔbɛgyaegyae
nnoɔma mu, na waka sɛ, “Afei, owura, wo, wowɔ akonwa fɛɛfɛ
wɔ ha. Na ɛsɛ sɛ wo…Ɛyɛ m’anigye paa sɛ wowɔ ha ɛnnɛ sɛ
worebɛtie me.”

Yohane nante kɔɔ n’anim pɛɛ, ɛna ɔkaa sɛ, “Ɛnyɛ mmara sɛ
wobɛgye no.”Adeɛ a ɛdikan a ɔkaaeɛ ne sɛ, naniwu ne bɔne ho.
73 Wahu, asɔrefekuo no yɛ nsuo a atae faako a ɛyɛ baabi a
ɔbarima bɛtumi ne mmaa atena, na saa mmaa no bɛtumi akɔ soɔ,
nawɔatwitwawɔm tiri nwii, ahyɛ ntaadeɛ ntian tia, ɛne biribiara
ɛka ho, na wɔafrɛ wɔn ho Akristofoɔ.

Nanso so nokorɛ Asutire, halleluya, a ɛfiri Onyankopɔn Tumi
mu, ɛrentumi ntena hɔ, ɛfiri sɛ Ɔbɛyi no apue. “Me ne nkwa Asu
Tire no. Wɔgyaa Me, kɔtuu mmura.”
74 Afei, nkwa asu tire, yɛhunu sɛ, ɛdeɛn ne nkwa asu tire?
Yahunu sɛdeɛ abura teɛ, afei ɛdeɛn ne nkwa asu tire? Ɛyɛ abura
a wɔtu no fam.

“Abura awɔtu no fam, ɛdeɛn nea, OnuabarimaBranham?”

Ɛyɛ abura a ɛfiri fam berɛ biara na ɛde ne nsuo pue. Ɛretene
berɛ biara. Ɔboa-ne ho. Ɛyɛ foforɔ ɛna ani te berɛ biara, abura
a wɔtu no fam, nkwa asu tire. Ɛnwuiɛ ɛna ɛntae faako. Ɛtease,
ɛkɔso ara sakyera, ɛde biribi foforɔ ba berɛ nyinaa, ɛrekɔ so,
ɛrefiri nnoɔma ɔwɔ mu. Ɔtwe nnoɔma a ɔwɔ firi—firi n’ase, a
ɛyɛ…ɛkɔso yɛ nkwa asu tire a ɛpu ba soro. Ɛhohoro-ne ho; ɛho
te, korɔgyee, nsuo a ɛho teɛ. Ɛboa-ne ho; ɛnhia sɛ wo bɛtwɛn ama
osuo atɔ na ama dadeɛ toa kɛseɛ no ayɛ mma. Berɛ biara ɛrehuru
ba soro, ɔde ne nsuo ma kwa. Ɛnhia sɛ wo de afidie bɛtwe, ahim
no, awan no, anaasɛwɔabɛka ho. Ɛyɛ nkwa asu tire kɛkɛ.
75 Mo nim, wo deɛ fa saa mmura dada no, ɛsɛ sɛ wo wan no na
wo wan no na wo wan no, na ɛtwe ɛne biribiara, sɛ wo bɛnya
nsuo a ɛtae faako no kakra. Huh!

Nanso nkwa Asu Tire de No ma, kwa, a worentwe, worenka
ho, biribiara a ɛka ho. Oh, m’aniagye de ama saa Asutire no!
Aane, owura!
76 Ɛnhia sɔneɛ biara wɔ So, de ayi yadeɛ mmoawa no afiri mu.
Ɛfiri sɛ, Ɛfiri fam tɔnn sɛ, wɔ Ɔboɔ no mu hɔ, kɔsi sɛ yadeɛ
mmoawa biara nni hɔ.

Ɛnhia sɛ ɔbɛnya adesua ntomago bi asɛne So, ɛno yɛ nokorɛ,
nhyehyɛeɛ bi a wiase-ayɛ a ɛyɛ asɔrefekuo nyansa a nipa-ayɛ; de
aka akyerɛ wo, wɔ adwenemu nimdefoɔ anim, sɛ ebia wo bɛtumi
aka asɛm no anaasɛ worentumi. Ɛnni saa ntomago fii no bi sɛn
So. Ɛbɛpia no afiri so bera a wo de bɛgu so pɛ. Worentumi nyɛ.
Saa abura no reworo ba soro, berɛ nyinaa. Sɛ wo de ntomago fii
no bi gu so a, ɛbɛto no agu nkyɛn baabi anaasɛ ɔfoforɔ no. Ɔnni
berɛ biara dema asɔrefekuo ntomago a ɛbɛgu so.
77 Ɛnhia sɔneɛ biara, sɔneɛ biara, ɛrentwe mfiri fam, ɛrentwe,
hwee nka ho. Ɛwɔ hɔ kɛkɛ, ɛreworoso. Ɛnsɛ sɛ ɔde ne ho bɛto osuo
so nawɔayɛmma.Osuo tɔ “ɔhyewbɔ,” baabi a saaAsutire…Ɛno
wɔ saaNkwaAsutire no. “Baabi a efunuwɔ no, akɔdeɛ bɛboaboa
wɔn ano.” Ɛnsɛ sɛ wo twe ɔhyewbɔ; ɛnsɛ sɛ wo twe hwee. Deɛ ɛsɛ

sɛ woyɛ ara ne sɛ wo deɛ bra Asutire no ho. Berɛ biara nsuo papa,
nsuo krɔgyee, ayɛ noma ɛna Ɛrentwa da. Ɛkɔso araworoso.
78 Ɛnsɛ sɛ wo kɔ abura no ho, na wo ka sɛ, “Ɛyɛ, sɛ osuo tɔ na
ɛhohoro ɔsan no so a, yɛbɛnya biribi anom.”Wahu? Me, me! Ɛnyɛ
yei. Saa abura a wɔtu no fam no pu nsuo papa, nwunwunu aberɛ
nyinaa. Wo bɛtumi de wo ho ato so. Ɛnsɛ sɛ wo ka sɛ, “Ɛyɛ, mɛkɔ
saa abura dada yi ho. Na yɛnom firi mu berɛ bi, nanso osuo tɔɔeɛ
akyɛ. Meka kyerɛ wo sɛ, ebia na awe.”
79 Ɛno ne kwan a saa nhyehyɛeɛ a nipa-ayɛ no teɛ. Wobɛtumi
akɔ mu, sɛ wowɔ biribi kɛseɛ bi a ɛrekɔ so a, ekuo bi a wɔtɔn
biribi, anaasɛ—anaasɛ biribi foforɔ bi a ɛrekɔ so, apontoɔ kɛseɛ
bi ɛne nnoɔma a ɛrekɔ soɔ, bunko agodie, ɛne apontoɔ wɔ ɛdan
ase, ɛne biribiara, wobɛtumi ahunu efie mu sɛ ayɛma.

Nanso sɛ wo kɔ baabi a saa Asutire no reworoso no a, berɛ
biara, nnipa no wɔ hɔ a wɔrenya nsuo papa, nwunwunu renom.
Wo bɛtumi de wo ho ato So! Ɔka sɛ, “Wɔnyaa ɔhyewbɔ bɛyɛ
mfirinhyia du ni.” Sɛ wotena saa Asutire no ho a, Berɛ biara ɔwɔ
ɔhyewbɔ a ɛrekɔ soɔ.
80 Te sɛ deɛWelsh ni barima ketewa no kaaeɛ. Anaasɛ, berɛ bi a
wɔnyaaWelsh ɔhyewbɔ a na ɛrekɔ so no, na atitiriw bi firi States.
Saa Nyamesom mu Abenfoɔ yi binom kɔɔ Wales, kɔ hwehwɛɛ
baabi ɛne deɛ yeinom nyinaa kyerɛ. Enti na wɔhyɛ ntaadeɛ a kɔn
nowɔabu-atosoɔ, ɛnewɔn kyɛ, nawɔnam abɔntene so.

Na polisini ketewa bi baae, ɔrehim nabaa ketewa bi wɔ ne
nsam, ɔrebɔ abɛn, “Wɔ asennua no ase baabi a M’agyenkwa
wuuiɛ, ɛhɔ na me team de maa me bɔne ho nhohorɔ; ɛhɔ na wɔde
Mogya no kaa m’akoma ho, animuonyam nka Ne Din,” a ɔnam
abɔntene so.

Enti wɔkaa sɛ, “Yei bɛyɛ nyamesom ni. Yɛbɛkɔ akɔbisa no.”
Na wɔkaa sɛ, “Owura!”

Ɔkaa sɛ, “Aane, owura?”
Ɔkaa sɛ, “Yɛwɔ ha a yɛfiri United States. Yɛyɛ ananmusifoɔ.

Yaba ha sɛ yɛrebɛhwehwɛ Welsh ɔhyewbɔ no mu, sɛdeɛ-wɔfrɛ
no no. Yɛyɛ Nyamesom mu Abenfoɔ, na yɛwɔ ha sɛ yɛbɛhwehwɛ
mu.” Ɔkaa sɛ, “Yɛ pɛ sɛ yɛhunu baabi a ɔhyewbɔ nowɔ, ɛne baabi
a ɛkɔɔ soɔ.”

Ɔkaa sɛ, “Owura, wo abɛduru. Me ne Welsh ɔhyewbɔ no.”
Amen! “Welsh ɔhyewbɔ nowɔmemu. Ɛha ne baabi a ɛwɔ.”
81 Saa kwan no na ɛteɛ sɛ wo tena saa nkwa Asu Tire no ho
a. Ɛtease berɛ nyinaa, ɛreworoso reworoso, ɛreworoso reworoso.
Ɛnni awieɛ wɔ Hɔ. Ɛnyɛ, “Kɔ hwɛ sɛ nsuo bi, sɛ nsuo tɔɔ ha
ɛnkyɛreɛ a,” ɛnyɛ ɛne no. Ɛyɛ saa nkwa Asutire no. Sɛdeɛ me
ka no, Ɔde Ne Nsuo mma kwa.
82 Woremfa ntomago ngu So, na wahwehwɛ mu; adesua
ntomago bi, ansanawɔasoma no sɛ ɔnkɔ ka asɛm no, nawahwɛ sɛ
ɔbɔ nsɛmno din yie a, ɔkasa yie a, sɛ ɔde edin ɛne edin nsiananmu

yɛ adwuma a, ɛne deɛ ɛkeka ho, ɛne edin nkyerɛkyerɛmu. Wɔn
mu dodoɔ no nnim deɛ wɔyɛ mpo, nanso ɔte Asutire no ho saa
ara, hwɛ, saa ara.
83 Ɛnsɛ sɛ ɔde ne ho to mpɔtamu nsuo so, sɛ ɛbɛyɛ mma, anaasɛ
mpɔtamu hyewbɔ no, sɛ ɔbɛnya bi. Ɛnsɛ sɛ ɔyɛ saa, ɛfiri sɛ
n’ahoɔden ɛne n’ahoteɛ wɔ ɔno ara ne mu. Ɛno ne baabi a Asɛm
nowɔ, ƆnoAraN’ahoɔden! Sɛ onipa bɛtumi agyeNowɔ n’akoma
mu a, Ɔwɔ N’ahoteɛ. Ɔwɔ N’ahoɔden. Ɛwɔ Asɛm No ara mu, ɛde
Nkwa no pue.
84 Israel bɛfiri Ne ho, wɔbɛkɔ amaneɛmu. Berɛ biara a wɔbɛfiri
Ne ho no, wɔkɔɔ amaneɛ mu.

Saa ara na yɛreyɛ seesei. Sɛ ɔhyewbɔ no firi Ɛno mu a, afei
na ɛnyɛ papa. Ɔtu mmura ma ne ho, ɛne, anaasɛ mmura bi a ɛtae
faako, na ɛhɔ na wɔkɔ.
85 Nanso Ɔboaa wɔn berɛ biara. Ɛpo Kɔkɔɔ no ho anwiinwii no,
afei berɛ a wɔnwiinwiiɛ no…Nso, ne nyinaa mu no, na Wahyɛ
bɔ, ɔmaa wɔn bɔhyɛ. Ɛsɛ sɛ anka ɔdane wɔn ho wɔ hɔ ara, kwan
a yɛbɛhwɛ no no; nanso naWahyɛ bɔ sɛ ɔdewɔn bɛkɔ hɔ.

Ɛdeɛn na Ɔyɛɛeɛ? Saa Israel mma no, ƆmaawɔnOgya Fadum
no ɛne biribiara, de dii wɔn, diyifoɔ no adanseɛ. Na wɔdii wɔ
anim kɔɔ ɛpo no mu. Na, berɛ biara, amaneɛ bɛtiaa No. Na ɛha
na Farao ne nasraafoɔ baaeɛ. Na wonim deɛ Onyankopɔn yɛɛeɛ?
Ɔbuee saa po kɔkɔɔ nomu, abura a ɛtae faako.

Ɛpo a Awuo no ɛno ne adeɛ a awuo paa wɔ ewiase. Awu paa
yie. Ɛtae faako. Biribiara rentumi ntena mu.

Na Ɔbuee mu ɛna ɔmaa wɔn faahodie, ɛwɔ nagya fa hɔ. Ɔfaa
wɔn kɔɔ baabi a ɛnsɛ sɛ wɔde biribi te saa kyekyerewɔn.
86 Wɔ serɛ no so no, wɔhunuu sɛ wɔrentumi mfa wɔn ho nto
ankorɛ kɛseɛ no so; na wɔawe. Wɔhunuui sɛ, wɔfiri nsuo tokuro
baako kɔ ɔfoforɔ ho. Berɛ a nawɔwɔ serɛ so no, ɛkɔm deewɔn kɔɔ
owuo mu, nsuo a wɔbɛnom nninhɔ. Na wɔkɔ ankorɛ kɛseɛ a ɛwɔ
ha yi ho, ɔtareɛ; na awe. Wɔkɔ baabi foforɔ; na awe. Wɔantumi
annwene sɛ wɔbɛnya nsuo anom.

Na afei baabi a na wɔnsusu wɔ asase pɛsɛɛ no nyinaa so no,
wɔnyaa nsuo. Na ɛwɔ ɔbotan mu. Na ɛwɔ ɔbotan mu. Baabi a
wonsusu sɛ onipa bɛnya nsuo no, yɛ ɔbotan a ɛmu awe ɛwɔ asase
pɛsɛɛ mfinimfini. Nanso, wo nim, Onyankopɔn yɛ nnoɔma te saa.
Wɔ baabi a wonsusu, wɔ kwan a ɛntaa nsi so. Ɛno ne deɛ yɛnya
no berɛ biara.
87 Wɔdwene sɛ ɛsɛ sɛ wɔnya asɔrefekuo akɛseɛ bi, kabom, na
wɔn nyinaa bɛhyiamu na wɔbɛhyia wɔn ho bebree, ɛne deɛ ɛkeka
ho, nawɔnyampemmpembɔmu, ɛne ne nyinaa te sei, sɛwɔbɛnya
ɔhyewbɔ.

Ɛtɔ berɛ bi a Onyankopɔn fa obi ketewa bi a ɔnnim ne ABD
mpo, na nipakuo firatamfoɔ bi ntam pɛɛ a ɛyɛ den sɛ wɔbɛhunu
wɔn nsa nifa afiri benkum ho, Ɔbɛtumi ama ɔhyewbɔ bi so a

ɛbɛwoso ewiase. Ɔyɛɛe wɔ Yohane berɛ so. Wayɛ no wɔ adiyifoɔ
no berɛ so. Wɔn mu biara nni hɔ a, sɛdeɛ yɛnim no, ɔnyaa adesua
bi, nansoOnyankopɔ tumi sɔɔwɔnmu ɛna ɔdewɔn yɛɛ biribi.
88 Wɔ Ɔbotan yi mu na nsuo no firi baaeɛ. Ɔno ne Ɔbotan no.
Ɛna Ɔhyɛɛ Ɔbotan yi, ɛsɛ sɛ wɔmpira no. Na Ɔmaa obiara a
ɔbɛnom, nsuo korɔgyee, foforɔ a ɛho teɛ na ɛdɔɔso pii. Wɔn a
wɔbɛnom afiri Mu no ɔgyee wɔn nyinaa nkwa. Deɛ ɛne Yohane
3:16 ɛkɔ pɛpɛɛpɛ.

…Sɛdeɛ Onyankopɔn dɔɔ wiase nie, sɛ ɔde ne Ba a
ɔwoo no korɔ no maeɛ,…na obiara a ɔgye no die no
anyera, mmom na wanya daa nkwa,

89 Onyankopɔn piraa saa Ɔbotan no, wɔ Kalvari. Yɛn atemmuo
kɔdaa Ne so, sɛ Nkwa Honhom no bɛtumi afiri Ne nkyɛn aba a
ɛbɛma wo ɛne me Daa Nkwa. Ɛno yɛ abebusɛm a ewie pɛ yɛ sɛ
No, wɔ serɛ so hɔ.
90 Na ɛnsɛ sɛ wɔtwe, tutu, ɛtwe, anaasɛ biribiara; wo deɛ fa Ne
kwan a ɔde ama no so, kwa. Berɛ a, na ɛnsɛ sɛ wɔtutu firi ɔtareɛ
mu. Na ɛnsɛ sɛ wɔde bokiti na ɛtwe. Na ɛnsɛ sɛ wɔnya afidie bi a
wɔde bɛnya. Nea ɛsɛ sɛ wɔyɛ ara ne sɛ wɔnom bi.

Na deɛ ɛwɔ hɔ nyinaa ne no seesei. Ɛnsɛ sɛ wo bɛka hwee ho.
Ɛnsɛ sɛ wo kɔ afɔrebukyia no so na wo yɛ biribi, ɛretwe. Ɛnsɛ
sɛ wo ka asɛm si so bio na wo si so bio na wo si so bio, kɔsi
sɛ wokasa bɛyɛ basaa. Adeɛ baako pɛ a ɛsɛ sɛ wo yɛ ɛne sɛ wo
bɛnom No bi, kwa, Onyankopɔn kwan a ɔde ama. Ɔtwee nni hɔ,
pia nni hɔ, hwee nni hɔ; wo deɛ fa No bi, kwa. Worenyɛ hwee; wo
deɛ nya Ne mu kyɛfa bi. Ɛne no, wo deɛ gye No di. Deɛ mɛtumi
aka nyinaa ne no.

Na ɛnsɛ sɛ wɔyɛ biribiara da de nya. Ɛnsɛ sɛ wɔtutu nya. Na
ɛnsɛ sɛ wɔda fam na wɔsu anadwo mu nyinaa, de nya. Wɔnyaa
mu kyɛfa kɛkɛ; nawapira no ɛnawɔsiesieɛ. Ɛyɛ nokorɛ.
91 Merehwɛ ɔbarima bi seesei, ɔte ɛdan yi mu akyire ha. Me kae
sɛme ka kyerɛɛ no sɛ, ɛwɔ ɔsan dada bimu dakoro bi, ɛbɛnmmoa
adididaka.

Na ɔkaa sɛ, “Nanso me nyɛ papa.”
92 Me kaa sɛ, “Me nim sɛ wonyɛ.” Na me kaa sɛ, “Me nso,
menyɛ.” Nanso me kaa sɛ, “Worehwɛ deɛ wo teɛ. Na gyae sɛ
worehwɛ deɛ wo teɛ, na hwɛ deɛ Ɔno teɛ.”

Ɔkaa sɛ, “Sɛ mɛtumi ato saa tawa yinom agu a, Onuabarima
Branham, me—me—mɛyɛ Kristoni.”
93 Me kaa sɛ, “Mɛnto ngu. Worebɔ mmɔden sɛ wobɛyɛ papa na
afei waba Ne nkyɛn. Wamma sɛ ɔrebɛgye nnipa papa; Ɔbaae sɛ
ɔbɛgye nnipa bɔne a wɔnim sɛ wɔyɛ bɔne.”

Ɔkaa sɛ, “Ɛyɛ…”
Mekaa sɛ, “Tie, wompɛ sɛwo kɔ amanehunukrom,wo pɛ?”
Ɔkaa sɛ, “Daabi.”

94 Mekaa sɛ, “Ɛyɛ, ɛnsɛ sɛwo kɔ. Ɔwuui sɛ ɛbɛyɛ awonkɔ.”
Ɔkaa sɛ, “Ɛdeɛn na ɛsɛ sɛ me yɛ?”
Me kaa sɛ, “Hwee. Ɛyɛ sima saa kɛkɛ.”
Ɔkaa sɛ, “Nanso sɛ mɛtumi a…”

95 Me kaa sɛ, “Ɛhɔ na worekɔ no, worekɔ saa tawa no ho bio.
Gyae sɛ woredwene saa tawa no ho. Wo deɛ kae, dwene Ne ho,
deɛ Ɔyɛɛeɛ, deɛ Ɔteɛ; ɛnyɛ deɛ wo teɛ. Wo nyɛ papa; ɛna na wo
nyɛ, na worenyɛ da. Nanso, deɛ Ɔteɛ no, Ɔno ne Ɔbaako no!” Ɛna
me kaa sɛ, “Afei, adeɛ baako pɛ a ɛsɛ sɛ wo yɛ ne sɛ; sɛ Ɔgyinaa
wanan mu wɔ hɔ a, wo deɛ firi wo pɛ mu na gye deɛ Ɔyɛɛeɛ no to
mu. Adeɛ baako pɛ a ɛsɛ sɛ wo yɛ ne sɛ gye tomu kɛkɛ.”

“Adɛn,” ɔkaa sɛ, “ɛno yɛ sima. Mɛyɛ saa.”
96 Me kaa sɛ, “Nsutene ketewa bi nie.” Wahu? Me de no baa ha
ɛname bɛbɔɔ no asu wɔ Yesu Kristo Din mu.

Ne nkurɔfoɔ no bi te ha, na me—me nim sɛ me ho yɛ wɔn
sere sɛ mereyɛ saa, nanso na me nim deɛ mereyɛ. Me hunuu wɔ
ɔbarima nomu biribi a na ɛyɛ nokorɛ kann. Nametumi huwɔ hɔ,
ɛname faa no ɛname bɔɔ no asuwɔAwurade YesuDinmu.

Na, berɛ a yɛyɛɛ saa no, ankyɛre ɛno akyi ɛna me kɔɔ ne
ba fie. Yɛhunuu a—anisoadehunu fa dua bi a na abu wɔ beaɛ
bi, ɛna onipa hwee fam, anka ɔreyɛ abu n’akyi. Faa no kɔɔ
ayaresabea. Na saa anadwo no Awurade yi kerɛɛ, me sɛ, ɛno ne
tawa no awieɛ.

Enti adeɛ kyeeɛ no na ɔrepɛ tawa no bi. Me kaa sɛ, “Mɛtɔ
adaka baako na me de akɔma no. Wo deɛ hwɛ na hunu, ne tawa
nna no atwamu.” Ɛfiri hɔ ɔnnommbaako da, ɛna ɛfiri hɔ no ɔmpɛ
baako mpo da. Onyankopɔn!
97 Wahu, adeɛ a ɛdikan a ɛsɛ sɛ wo yɛ ne sɛ bra saa Asutire no
ho. Ɛsɛ sɛ wo ba saa Nsuo no ho, hunu sɛ ɛnyɛ biribi a wobɛtumi
ayɛ. Ɛyɛ deɛ Ɔno ayɛ ama woɔ. Ɛnsɛ sɛ wo tu fam; ɛnsɛ sɛ wo
twe; ɛnsɛ sɛ wo firi yei ho; ɛnsɛ sɛ wo firi sɛɛ ho. Adeɛ baako pɛ
a ɛsɛ sɛ wo yɛ ne sɛ wobɛkɔ hɔ na w’anom. Ne nyinaa ne no. Sɛ
sukɔm de wo a, nom!
98 Afei, Ɔno ne Ɔbotan no. Onyankopɔn piraa Ɔnomaa yɛn, ɛna
Ɔmaa nsuo korɔgyee, a ɛhoteɛ bebree. Ɔdaso ara yɛ, ɛnnɛ, yɛ ma
obiara a ɔbɛgye adie. Yei ne N’adom, sɛdeɛ ɛteɛ no, de ma Ne
nkurɔfoɔ, yɛn.
99 Biribi wɔ hɔ te sɛ ɛhɔ, te sɛ ɛnnɛ nnipa, wɔasiesie wɔn ho
regye deɛ wɔbɛtumi agyeɛ, nanso wɔmpɛ sɛ wɔbɛyɛ biribi ahyɛ
ananmu. Israel na wɔasiesie wɔn ho sɛ—sɛ wɔbɛnom afiri ɔbotan
no mu seesei, nanso na wɔmpɛ sɛ wɔbɛma Onyankopɔn Ne som
a na ɛfata No.
100 Na Ɔresom yɛn berɛ nyinaa. Mo nim, yɛrentumi nhome mpo
sɛ Ɔnka ho a. Yɛrentumi nhome a Onyankopɔn som nka ho. Ɛno
ne sɛnea yɛdan No. Na, mpo, asɛ ɛbubu yɛn mu mmienu sɛ yɛbɔ

mmɔden sɛ yɛreyɛ a, sɛ yɛbɛyɛ biribi ama No. Ɔbisa yɛn sɛ yɛnyɛ
biribi, kɔsra obi, kɔbɔ mpaeɛ ma obi, kɔ boa obi, asɛ ɛbubu yɛn,
sɛ yɛbɛyɛ. Nanso yɛmpɛ sɛ yɛbɛyɛ biribiara amaNo sɛ ɔsom.
101 Ne nkurobɔ ne sɛ, “Wɔagya Me, Asɛm no; ɛna wɔagye abura
a apaepae, mmom. Wɔagye…Wɔagya Me, Nkwa Asutire no,
Nkwa Asu Tire no; na wɔwɔ ɔpɛ sɛ wɔbɛnom afiri abura a ɛtae
hɔ mu.” Wo bɛtumi adwene ho saa?
102 Wo bɛtumi adwene ho sɛ onipa, a, abura a yatu no fam wɔ ha
a ɛrema ɛfam, nsuo kamakama, ɛfiri aboɔ no mu pɛɛ, ɛwɔ anwea
no ase hɔ, ɛne deɛ ɛkekaho, ɛyɛ nwunu na ɛyɛ papa sɛdeɛ ɛbɛtumi
biara; na anka wɔbɛnom afiri abura bi a ɛwɔ hɔ, a wɔahohoro
afiri ɔsan no sommom, ɛne apata no so, ɛne abɔntene-adan a ɛwɔ
hɔ nyinaa? Na wɔde gu saa abura no a ɛwɔ hɔ no mu pɛɛ, baabi a
nsuo no nyinaa siane kɔgu pɛɛ, ɛfiri ɔsan no so, mpɔnkɔdan, ɛne
ayɛmmoa dan, ɛne biribiara a ɛresɔne kɔ gu abura no mu, na afei
yɛpɛsɛ-…yɛbɛnom afiri ɛno mu ansana yakɔ saa abura a yatu
no fam no? Na saa onipa no adwene mu no biribi nkɔ yie. Ɛno
yɛ nokorɛ.
103 Na sɛ ɔbarima anaasɛ ɔbaa bɛfa asɔrefekuo bi ayɛ nyinasoɔ,
a ɛbɛma enwii twitwa ho kwan, ahyɛ ntaadeɛ ntiantia, anim
keka, saa nnoɔma foforɔ yi nyinaa, ɛne biribi ketewaa bi a—a
nhyehyɛeɛ, ɛne deɛ ɛrekɔ so nyinaa, na wɔtumi kɔ agodidan bi
mu, ɛne—ɛne saa nkwaseasɛm wɔ hɔ, na wɔtumi pene ɛno so; na
ɛte saa sene Onyankopɔn Asɛm tete-deɛ no a ɛtwitwa na ɛyi pue,
na ɛmammaa yɛ mmaasima, na ɛmawɔsiesie wɔn ho yie na wɔyɛ
adepa, ɛyi tawa ɛne tawa, ɛne ntamka ɛne nnomee, ɛne atorɔdie
ɛne korɔno, firi wo so, ɛne wiase nyinaa firi wo so, na ɛma wo
Biribi a ɛyɛ abotɔyɛmu mapa. Adɛn nti na ɔbarima anaasɛ ɔbaa
bi bɛkɔ biribi a ɛte saa ho de anya awerɛkyekyerɛ? Ɛbɛyɛ dɛn na
wobɛnya awerɛkyekyerɛ afiri ɛno mu?
104 Ɛbɛyɛ dɛn na wobɛtumi anya nsuo dɛɛdɛ afiri abura a ɛtae
faako mu? Adɛn nti na onipa…Sɛ obi kɔ abura a ɛtae faako mu
kɔnom nsuo, berɛ a abura a wɔatu no fam wɔ hɔ a, wo bɛka sɛ,
“Biribi nkɔ yie wɔ saa onipa no adwene mu.”

Na sɛ ɔbaa anaasɛ ɔbarima kɔ saa beaɛ hɔ kɔ pɛ
awerɛkyekyerɛ a, na biribi nkɔ yie honhom mu wɔ saa onipa no
mu. Wɔmpɛ Asɛm no. Ɛkyerɛ sɛ wɔn su da so ara yɛ aponkyerɛne
deɛ, anaasɛ konkontibaa, anaasɛ biribi, ɛyɛ nokorɛ, biribi te
sɛ saa su a ɛpɛ nsuo a ɛtae faako, ɛfiri sɛ saa nnoɔma no
rentena ɔtadeɛ-Nsuo foforɔ mu. Wɔrentumi nyɛ; ɛyɛ Nsuo foforɔ.
Wɔrentumi nyɛ.
105 Afei, nkurobɔ no ne sɛ, “Wɔgyaa No.” Na ɛnnɛ wɔayɛ
adekorɔ no ara bi.

Afei monhwɛ ɔbaa no a na ɔwɔ abura no ho no. Ɛyɛ, ɔbaa
Yakob abura no ho, na ɔbɛsa nsuo firi hɔ berɛ nyinaa, wɔ Yakob
abura no mu. Nanso Yakob abura no, asɔrefekuo, sɛ yɛbɛfrɛ no,
ɛfiri sɛ ɔtuu mmiɛnsa; ɛna baako yi a ɔtuuiɛ. Afei, na ɔwɔ asɛm

kɛseɛ. Ɔkaa sɛ, “Afei, yɛn agya na ɔtuu abura yi, Yakob. Ɔnomm
mu nsuo, ɛna ne mmoa nso nomm bie, ɛne biribiara. Ɛno ara
nnɔso dodo?”
106 Ɔkaa sɛ, “Nanso nsuo a wo sa firii hɔ no, sukɔm bɛde wo bio,
na wasane aba ha abɛsa nsuo. Nanso,” ɔkaa sɛ, “Nsuo a Me de
bɛma woɔ no yɛ Asutire, Biribi a ɛbɛfiri ne mu, na womma ha
mmɛnsa Bi. Ɛka wo ho pɛɛ.”
107 Monhyɛ no nso. Nanso berɛ a ɔhunuu sɛ Twerɛsɛm Asutire
akasa akyerɛ no no, ɔnam Twerɛsɛm nsɛnkyerɛnneɛ a na ɔrehwɛ
kwan no, ɔfirii saa Yakob asɔrefekuo nhyehyɛeɛ no mu na
wansane ankɔ ho bio, ɛfiri sɛ na wahunu Ɔbotan paa no. Wahu?
Ɔtuu mmirika kɔɔ kuro no mu. Na ɔne bɔne awie. Na ɔnyɛ ɔbaa
bɔne bio. Ɔkaa sɛ, “Mommra, mmɛhwɛNeamahu no, Ɔbarima bi
a Waka nnoɔma a mayɛ akyerɛ me. Ɛnyɛ Oyi ne Kristo no anaa?”
Ɔno…Saa abura no na anka ɛbɛtumi ayɛ papa; na ayɛ ne botaeɛ
awie. Afei w’aba nokorɛ Asutire no ho. Na abura no yɛ papa kɔsii
sɛ wɔbuee nokorɛ Asutire no. Nanso berɛ a nokorɛ Asutire no
baaeɛ no, abura no hweree n’ahoɔden. Ɔhunuu sɛ baabi papa bi
wɔ hɔ a ɔbɛnom afiri.
108 Na baabi papa bi wɔ hɔ. Beaɛ papa bi wɔ hɔ, na ɛno wɔ
Kristo mu. Wɔ Ɔhoteni Yohane 7:37 ɛne 38, Yesu kaa sɛ, ɛwɔ
asese afahyɛ a ɛdi akyire no, “Sɛ sukɔm de obi a, ma no mmra
Me nkyɛn, na ɔmmɛnon.”

Na wɔn nyinaa regye wɔn ani. Na wɔwɔ nsuo ketewa bi a
ɛfiri afɔrebukyia no ase, na—na ɛhɔ na wɔn nyinaa wɔ renom yei
mu, wɔ—wɔ afahyɛdie mu, afahyɛ no ase. Ɛna wɔkaa sɛ, “Yɛn
agyanom nom firii honhom botan no mu wɔ serɛ no so.” Hwɛ,
wɔatu abura abue ama wɔn ho, nsuo bi a ɛtae faako a wɔtwe
firii baabi, na ɛrehwie gu asɔrefie no ase. Na wɔn nyinaa hyia
nsuo yi ho na wɔnom, na wɔkasɛ, “Mfirinhyia pii a abɛsene korɔ
no, yɛn agyanom nomee wɔ serɛ no so.”

Yesu kaa sɛ, “Me ne Ɔbotan no a na ɛwɔ serɛ no so no.”
Wɔkaa sɛ, “Yɛdii manna firii Soro, na Onyankopɔn na ɔtɔ

guu fam.”
109 Ɔkaa sɛ, “Me ne saa Manna no.” Ɔno, saa Asutire no, na
ɛgyinawɔn ntam. SaaNkwaPaanoo no na ɛgyinawɔn ntam.

Na wɔdaso ara mpɛ No. Wɔbɛpɛ wɔn abura no mmom; ɛfiri
sɛ, onipa na ɛyɛɛ yei, ɛna Onyankopɔn asoma Ɛno aba. Ɛno ne
nsonsoneɛ paa no. Wɔn ankasa tuu mmura!
110 Ɔkaa sɛ, “Sɛ sukɔm de obi a, ma no mmra Me nkyɛn, na
ɔmɛnom.” Ɔno ne saa Asutire.

Na sɛdeɛ Twerɛsɛm no aka no, “Ne yam na nkwa Nsuo
bɛtene afa.” Oh, Ɔno ne abura a watu no fam! “Ɛfiri ne mu,
anaasɛ nemu ankasa, na nkwaNsuo bɛtene afa.”
111 Ɔno ne saa Ɔbotan no, ɛno na ɛwɔ…Ɛno ne Hagar Ɔbotan
no, wɔ amaneɛ berɛ mu; berɛ a na n’abɔfra reyɛ awu, berɛ

a na wɔapam no afiri nsraban no mu, na ɔne Ishmael wɔ
abɔnten hɔ. Ne nsuo, wɔ n’abura a na ɛka ne ho no, asa. Na ɔde
Ishmael ketewa no too hɔ; na ɔnanteeɛ, baabi a bɛma kɔkɔduru,
na ɔsuui, na, oh, ɛfiri sɛ na ɔmpɛsɛ ɔbɛhunu ne ba no wuo.
Na mpofirimu ara pɛ, na Awurade Bɔfoɔ kasaeɛ, ɛna ɔhunuu
Beer-…Beersheba, ɛno—ɛno ne abura a na ɛresene wɔ hɔ, na
ɛdaso resene ɛnnɛ. Ɔno ne Hagar Beer-Beersheba, Ɔbotan a na
ɔwɔ serɛ no so.
112 Na ɛgyina hɔ wɔ Asutire a Mogya ayɛ no mma, saa da no,
ɔgyina hɔ wɔ asɔrefie no mu. [Ahoma no so yɛ hunu—Ɔs.]…
ahum berɛ. Wɔ Sakaria ti 13, Ɔno ne saa Asutire a wɔbuee wɔ
Dawid fie no de hohoro, ɛne de (bɔne) hohoro bɔne. Ɔno ne saa
Asutire no. Na wɔ Nnwom 36:9, Ɔno ne Dawid Nkwa Asutire no.
Ɔdaso ara yɛ saa Asutire a ɛwɔ Dawid fie no.

Na Ɔno ne nnwomtwerɛfoɔ no, wɔ n’akoma mu hɔ.
Nnwomtwerɛfoɔ kaa sɛ:

Asutire bi wɔ hɔ a na Mogya ayɛ no ma,
Wɔtwe firii Immanuei ntini mu,
Sɛ adebɔneyɛfoɔ tɔ mu kɔ aseɛ a,
Ɛhohoro wɔn afɔbuo nkekaeɛ nyinaa.

Ɔno ne saa Nkwa Asutire no, Nsuo Asutire no. Ɔno ne
Onyankopɔn Asɛm no.
113 Nnipa a wɔwɔ saa nna a ɛdi akyire yi mu no agya No, nokorɛ
Asɛm no, Nkwa Nsuo; na wɔrekɔbɔre asɔrefekuo mmura; na bio,
wɔrekɔbɔre, wɔretu!
114 Na afei yɛhunu sɛ, wɔanya mmura a apaepae. Na afei
anyeannie yaremmoa na ahyɛ mmura yi mma, anyeannie
ahohoahoa, adesua nhyehyɛeɛ, ɛne deɛ ɛkeka ho, a ɛne
Onyankopɔn bɔhyɛ pii no bɔ abira.WɔyɛAsɛmno ho akyinyefoɔ.
115 Afei, saa mmura yinom a wɔwɔ yi, Twerɛ Kronkron no kaa
sɛ, “apaepae.” Abura a apaeɛ yɛ abura a “ɛrenwunu”, ɛna ɛresosɔ
nkakrankakra. Ɛdeɛn na ɛreyɛ? Ɛresosɔ nkakrankakra kɔ wura
nyamesom porɔeɛ a wɔfrɛ no Wiase Nsɔrensɔre Nkabomkuo. Na
ɛhɔ ne baabi a abura a apaeɛ no de wɔn rekɔ, ne nyinaa ne sɛ
wɔagya Ɔno, ɛna wayɛ…nkwa Nsuo Asutire no; ɛna wɔayɛ saa
mmura yinom.
116 Wɔretutu asɔfoɔ nteteɛbea nhyehyɛeɛ akɛseɛ a wɔresua adeɛ,
nwomasua, ɛne deɛ ɛkeka ho. Ɛno ne mmura a wɔretutu no nnɛ,
ɛsɛ sɛ onipa nya Ph.D., anaasɛ LL.D,. anaasɛ Bachelor of Art,
anaasɛ biribi, ansaana ɔbɛtumi akɔka asɛm no mpo. Mmura a
nyamemu nimdeɛ a nipa-ayɛ na ahyɛ no mma. Wɔde wɔn kɔsua
adeɛ wɔ saa sukuu akɛseɛ yi mu, na ɛhɔ no wɔde wɔn ara nyame
mu nimdeɛ a nipa-ayɛ wura wɔn mu, na wɔde ɛno soma wɔn kɔ
abɔnten. Da bi a yɛte mu ni, mmura a nipa-ayɛ! Amaneɛ nni
hɔ…Ɛnyɛ nwanwa sɛ adeɛ no abɛyɛ a—a kankan, oh, me, ɛfiri
sɛ nnipa no nom firi mu.

117 Na sɛ nnipa no pɛ anigyeɛ ɛnnɛ a, ɛdeɛ na wɔyɛ? Nnipa no,
sɛ anka wɔbɛgye Awurade mu angyeɛ no, wɔdane kɔ bɔne ho,
de nya anigyeɛ. Nnipa a wɔkɔ asɔre na wɔkyerɛ sɛ wɔyɛ Kristo
nkoa no, sɛ wɔnya adwene mu haw paa a wɔsɔ tawa. Na sɛ wɔ—
sɛ wɔpɛ sɛ a—a wɔgye wɔn ani a, wɔhyɛ wɔn ntaadeɛ bɔne no na
wɔpue na wɔkɔ twa nsensan berɛ a ɔbarima retwamwɔ hɔ, sɛdeɛ
wɔbɛbɔ hwerɛma afrɛ wɔn.Wɔyɛ biribiara sɛ wɔbɛgye din. Wɔpɛ
sɛ wɔsɛ kasamfonini so akunini. Ɛno newɔn anigyeɛ.

Berɛ a, Yesu kaa sɛ, “Me dɔɔso mawɔn.”

Deɛ nti a wɔkɔ ɛno ho ne sɛ, ɛfiri sɛ wɔmpɛ sɛ wɔbɛnom
afiri saa Asutire no mu. Wɔadane wɔn akyi ama No. Wɔmpɛ sɛ
wɔbɛnom afiri Ne mu. Wɔde wɔn ho akɔka nhyehyɛeɛ a nipa-
ayɛ ho, abura bi a nnoɔma ataemu na ahyɛ no mma, sɛ wɔbɛkɔ
so saa ara.
118 Ɛnnora, yɛde mmɔfra no kɔɔ nsutene no so. Me gyedi sɛ na
ɛyɛ Memeneda anɔpa. Yɛkɔɔ hɔ; na Billy reyi nam wɔ kodoɔ no
mu. Ɛna yɛde mmɔfra no kɔɔ hɔ, me nana ketewa no ɛne wɔn, me
babaa, ɛne me ba barima ketewa no, na yɛkɔɔ nsutene no so sɛ—
sɛ yɛbɛtena kodoɔ mu. Worentumi ntena kodoɔ mu wɔ nsutene
no so mpo, esiane efi, kankan, nnipa tantan a wɔwɔ asutene no
so, wɔda adagya ara ne sa na wɔrekɔ so. Kodoɔ bi baa yɛn nkyɛn,
a mmarimaa nketewa a wadi mfirinhyia dummienu-, dunnan, a
obiara kura nsa kyɛnsee wɔ wɔn nsam, ɛne tawa. Wɔfrɛ no sɛ
“wɔregye w’ani.” Oh, me! Wiase yi bɛtena hɔ akɔsi berɛ bɛn, wɔ
saa nhyehyɛeɛ te sei mu?
119 Afei sɛ wɔbɛyi wɔn ho afiri adwendwene sɛ wɔwu a wɔbɛkɔ
amanehunukrom, adeɛ awɔyɛ ne sɛ, wɔdewɔn ho kɔkammura yi
mu baako a nipa-ayɛ no ho. Enti nnipa korɔ no ara na wɔwɔ saa
abura no mu. Ɛnyɛ hwee sɛ nipakuo fii, wiase mu konkontibaa
a ɛrebuka-hinhim wɔn dua. Na wɔde wɔn ho kɔka ɛno ho ɛfiri
sɛ, sɛdeɛ me maame abrewa na ɔka no, “Nnomaa a wɔn takra sɛ
no na wɔtu bom.” Wɔremma Asutire no ho na wɔahohoro wɔn ho
afiri bɔne abrabɔ no ho. Wɔpɛ sɛ wɔtena hɔ, na wɔkɔso ara kura
adanseɛ sɛ wɔyɛ Akristofoɔ. Adɛn? Wɔadane afiri Ne ho, nokorɛ
Asutire anigyeɛ no, Nkwa, Nkwa a ɛwie pɛ yɛ ɛne abotɔyamu.
Ɛno ne deɛ nti wɔyɛ saa, ɛfiri sɛ wɔpɛ sɛ wɔka ho. Wɔwɔ nnipa
bi wɔ hɔ a wɔgye saa nnoɔma no di.
120 Ɛha ɛnkyɛree koraa, Onuabarima Fred ɛne me, ɛne
Onuabarima Tom, yɛn dodoɔ no kɔɔ Baptis asafo bi a agye
din wɔ Tucson kuropɔn no mu, kɔ hwɛɛ sɛ yɛntumi nya biribi
ketewa bi a ɛbɛma yɛn anya atenka foforɔ bi. Na ɔsɔfoɔ no kaa
biribi faa nnipa a na wɔwɔ Misraim no ho, berɛ a wɔfiriiɛ no na
wɔredi gyeene ɛne deɛ ɛkeka ho, na wɔpɛsɛ wɔsane wɔn akyi bio
kɔdi ɛno. Ɔkaa sɛ, “Ɛno te sɛ ɛnnɛ nnipa yi.”

Na, yɛn, obiara kaa sɛ, “Amen!” Menhunuu nipakuo saa
da! Asafo mu no nyinaa yii wɔn ani firii ɔsɛmpakani no so

ɛna wɔhwɛɛ wɔn akyi sɛ wɔbɛhunu deɛ ɔkaa sɛ “amen.” Asɛ
wɔsurooe sɛ wɔrebɛwu. Na wɔnnim deɛ ɛteɛ.

Berɛ a, Dawid kaa sɛ, “Mommɔ anigyeɛ ose mma Awurade.
Monyi No ayɛ wɔ bɛnta so! Monyi No ayɛ wɔ sankuten so!
Momma biribiara a ɛhome nyi Awurade ayɛ. Na monyi Awurade
ayɛ!” Onyankopɔn ani gye wɔ Ne mma mu. Momma wɔn a
wɔasua, nka, “Amen,” sɛ wɔka biribi a ɛyɛ a.
121 Adɛn nti na mondane mfiri saa nhyehyɛeɛ ɛne wiase mmura
yi ho, mma Onyankopɔn nokorɛ nhyehyɛeɛ yi ho, a ɛyɛ abura
a wɔatu no fam, Yesu Kristo? Adɛn nti na monnane mma Ne
nkyɛn, baabi a Onyankopɔn ma yɛn anigyeɛ mmorosoɔ, yɛn
ayɛyie mmorosoɔ, yɛn abotɔyɛmu bebree? Me ntini mu dwodwo
me a ɛfiri Onyankopɔn.

Sɛ wɔtete me mu a, me nya mabotɔyamu wɔ Kristo mu, ɛnyɛ
tawamu, ɛnyɛwiase nnoɔmamu, ɛnyɛ sɛme deme ho kɔka gyidie
bi ho; na mmom sɛ worehu No, Asɛm no bɔhyɛ a Ɔkaa sɛ, “Sɛ me
kɔ a, Mɛba bio na mabɛfa mo.” Menya m’anigyeɛ wɔ ɛno mu. Ɔno
ne M’anigyeɛ.
122 Wɔka sɛ ɛnnɛ, wo de wo ho ka saa nnoɔma yi ho na wɔyɛ saa
Ewiase Nsɔrensɔre Nkabomkuo no a, ɛno na wɔrebɛma ɛha ayɛ
baabi papa a yɛbɛtena. Me nokorɛ adwene paa deɛ, wɔrebɛma
ɛha ayɛ baabi a wɔbɛtumi ayɛ bɔne wɔ mu. Ɛno ne…Adeɛ no
nyinaa yɛ bɔne, sɛ ɛteɛ biara; ɛnyɛ deɛ yɛtena mu, na mmom sɛ
yɛbɛwuwɔmu. Yɛyɛ no baabi a yɛtena mu, anaasɛ, yɛyɛ bɔne wɔ
mu, sene sɛ anka yɛtena mu.
123 Biribi foforɔ biara, a ɛwɔ Yesu Kristo ɛne Ne Nkwa Asɛm no
akyi no, yɛ abura a apaepae. Biribiara a ɛbɔ mmɔden sɛ ɛbɛsi
ananmu No; biribiara a wobɔ mmɔden sɛ ɛde anigyeɛ brɛ woɔ
no, biribiara a wobɔ mmɔden yɛ sɛ ɛde awerɛkyekyerɛ brɛ woɔ
no, anigyeɛ biara a wo nsa ɛka firi biribi foforɔ mu, ɛde yɛ Yei
nsiananmu no, ɛyɛ abura a apaepae a efii ayɛ no mma. Ɔma
abotɔyɛmo a ɛwie pɛ.
124 Me kae ɛha, ahuhuroberɛ kakra a abɛsene korɔ ni, me pue
firii akyire pono no mu. Na aberanteɛ ɔsereserefoɔ bi wɔ hɔ a
ɔka kyerɛɛ me sɛ, ɔkaa sɛ, “Wo nim, deɛ nti a wokasa fa mmaa
ho saa no, wɔhyehyɛ saa ntaadeɛ ntiantia ɛne nnoɔma,” ɔkaa sɛ,
“ɛsiane sɛwo yɛ akɔkora nti.” Ɔkaa sɛ, “Ɛno ne deɛ ntira.”

Me kaa sɛ, “Hwɛ ha. Wo adi mfie sɛn?”

Ɔkaa sɛ, “Aduonu-nson.”
125 Me kaa sɛ, “Berɛ a na me sua sene wo no, me kaa adekorɔ
no ara.”

Me hunuu abotɔyamu Asutire. Ɔno ne me kyɛfa. Amen!
Mmerɛ dodoɔ a Ɔma me saa no, ɛno ne ne fɛ. Ɛno—ɛno ne me…
Ɛno ne me nfoninyɛ, merehwɛ No, ɛrehwɛ Ne nsa ano adwuma
namahunu deɛ Ɔreyɛ. Asutire foforɔ biara nni hɔ ame nim!

Oh, ɛsombo sɛ ɛretene
Ɛno na ɛma me yɛ fitaa sɛ sukyerɛma;
Asutire foforɔ biara nni hɔ a me nim,
Ɛnyɛ hwee na mmom Yesu Mogya no.
Asutire bi wɔ hɔ a Mogya ayɛ no ma,
Wɔtwe firii Immanuel ntini mu,
Baabi a adebɔneyɛfoɔ kɔtɔ nsuo a ɛrebufaso no
ase a,

Ɛhohoro wɔn afɔbuo nkekaawa nyinaa.
126 Me reka akyerɛ wo, me nnim asutire foforɔ biara na mmom
saa Asutire no. Ɛhohoroo me ho berɛ a na me ho wɔ fii. Ɛkɔso
hohoro me ho, ɛfiri sɛ me pɛ sɛ me tena Ho, ɛnom Nsuo foforɔ yi
a ɛde anigyeɛ ahyɛ me kra mma.

Mɛtumi akɔ fam, na me wɔ atenka sɛ merentumi nkɔ
so…berɛ foforɔ, merentumi nkɔ baabiara; ɛnneɛ mɛtumi abu
nkotodwe na me de me nsatea asi bɔhyɛ so, na maka sɛ,
“Awurade Nyankopɔn, Wo ne m’ahoɔden. Wo ne m’abotɔyɛmu.
Wo ne madeɛ nyinaa-mu-nyinaa.” Metumi firi aseɛ nya Biribi ho
atenka sɛ ɛreworoso firi memu hɔ. Mefiri mu pue.
127 Sɛdeɛ matwamu mfirinhyia aduonum yi, mesɔre anɔpa a,
wonim sɛnea ɛteɛ, ɛyɛ den sɛ wobɛma wo nan baako so afiri
mpaso. Me, ɛyɛ den sɛ wobɛtumi ayɛ; na obi wɔ ɛpono no ano,
rebom, anaasɛ Billy reka akyerɛ me sɛ putupru bi asi, baabi a
ɛsɛ sɛ me kɔ. Na me dwene sɛ, “Ɛbɛyɛ dɛn na mɛtumi ayɛ?” Bɔ
mmɔden fa wo nan baako pue.

Me dwene sɛ, “Wo ne Asutire a m’ahoɔden ahyɛ no mma.
Amen! M’ahoɔden ɛne memmoa firi Awurade hɔ. Wo ne m’abura
a watu no fam! Wo ne m’abranteberɛ! ‘Wɔn a wɔtwɛn Awurade
no bɛnya ahoɔden foforɔ; wɔde ntaban foforɔ tu sɛ ɔkɔdeɛ;
wɔtu mmirika, na wɔmmerɛ; wɔnante, na wɔntɔ baha.’ Awurade
Nyankopɔn, yei ne m’asɛdeɛ, sɛ mɛkɔ. Wɔafrɛ me aba m’asɛdeɛ
ho.” Na adeɛ baako a ɛdikan a wo nim, Biribi firi aseɛ woroso
wɔ me mu.
128 Ɛda bi, wɔ baabi ketewa bi, na mereyɛ nhyiamu wɔ Topeka
ha,Kansas; na abarimaa bi, ɔsɛpakani aberanteɛ bi, wɔn awɔboa
me no mu baako. Onuabarima Roy, ɔte ha, ɔkae beaɛ no. Wɔ
saa, wɔ beaɛ kɛseɛ hɔ, na ɛhɔ a—a…Saa ɔsɛmpakani no wɔ
nkuruiɛ ase anaasɛ beaɛ bi, fasuo no fa bɛbɔɔ ne so hyɛɛ aseɛ.
Na saa oniiko ketewa yi rebɛwu. Ne berɛboɔ pueeɛ. N’aharawa
firii baabi a ɛda. Dodoɔ bɛguu ne so.
129 Me tenaa anɔpa adidiɛ, a na merekasa kyerɛ ne yere. Me
kaa sɛ, “Ɔyere, wo nim, sɛ anka Yesu wɔ ha a, wo nim deɛ
anka Ɔbɛyɛ?” Me kaa sɛ, “Berɛ a na ɔboa me no, ‘Me gye saa
Asɛm no di,’ na ɔreboa Kristo.” Ɛna me kaa sɛ, “Ɛno yɛ ɔbonsam
nnaadaa.” Me kaa sɛ, “Sɛ anka Yesu wɔ ha a, anka Ɔbɛkɔ de Ne
nsa kronkron no akɔto ne so. Saa abarimaa no ho bɛyɛ no den.
Me mfa ho sɛ ne berɛboɔ apae. Ne ho bɛyɛ no den, ɛfiri sɛ Yesu

bɛkɔ hɔ a ɔnim Deɛ Ɔyɛ pɛpɛɛpɛ. Ɔnim Ne frɛ, na Twerɛsɛm no
yɛ nokorɛ, ɛredi adanseɛ wɔ Ne mu sɛ Ɔnim Deɛ na Ɔyɛ, na ɛnyɛ
a…ɛnyɛ akyinyeɛ biara. ƆdeNe nsa bɛto ne so, nawaka sɛ, ‘Ɔba,
wo ho nyɛ wo den,’ nante firi hɔ.” Ɛna me kaa sɛ, “Yɛnni bonsam
dodoɔ wɔ amanehunukrom a wɔbɛkum saa abarimaa yi, afei.”
Me kaa sɛ, “Ne ho bɛyɛ no den.” Nanso me kaa sɛ, “Wo deɛ hwɛ,
ɔdɔfoɔ na, Ɔyɛ Yesu, Onyankopɔn nsa kronkron no.”

Me kaa sɛ, “Me yɛ debɔneyɛni. Wɔwoo me ɔbarima ne ɔbaa
nhyiamu awoɔ. M’agya ne mena na wɔyɛ adebɔneyɛfoɔ, na me
nyɛ ade-papa biara.”

Ɛna me kaa sɛ, “Nanso wo nim biribi? Sɛ Awurade bɛma
me anisoadehunu na wasoma me akɔ hɔ a, ɛnneɛ na ɛno bɛyɛ
sononko.” Me kaa sɛ, “Mɛkɔ hɔ na me de me nsa akɔto ne so,
ɔbɛfiri saampa no so sɛ Ɔmame anisoadehunu a.”
130 Afei me firii aseɛ dweneeɛ, “Ne nyinaa akyi, sɛ na ɛyɛ
anisoadehunu no a, na ɛyɛ deɛn? Na ɛyɛ nsa fii korɔ no ara na
ɛda ne so, uh-huh, onipa korɔ no ara a ɔrebɔ mpaeɛ ama no, nsa
fii korɔ no ara.”

Afei me firii aseɛ dweneeɛ, “Me yɛ Ne nsiananmu. Ɛnneɛ,
Onyankopɔn nhu me. Saa Mogya no a ɛfiri saa Ɔteneneeni no
wɔ afɔrebukyia no so; Ɛredi ma me. Ɔsombo ma me. Ɔno ne me
mpaeɛ. Ɔno ne me Nkwa.” Me kaa sɛ, “Adeɛ baako pɛ a ɛbɛma
me de me nsa ato ne so, wɔ gyedie mu, ɛfiri sɛ na me wɔ gyedie
wɔ anisoadehunu no mu. Na sɛ anisoadehunu no nni hɔ a, gyedie
korɔ no ara bɛyɛ ade korɔ no ara; enti mɛtumi ahunu me ho sɛ
menyɛ hwee, na mmommerehunu Ɔno sɛ ma-deɛ-nyinaa. Ɔno ne
me Nkwa. Ɔno na Ɔhyɛ me. Ɛnyɛ asɔrefekuo bi na ɛsomaa me;
Ɔno na ɔsomaa me. Halleluya! Me kɔ wɔ Ne Din mu. Mede nsa
bɛto ne so.” Me kɔɔ hɔ ɛna me de nsa too saa abarimaa no so, na
saa anadwo no na ɔwɔ nhyiamu no ase, a ne ho yɛ paa. Amen!
131 Oh, aane, Ɔno ne saa Asutire no. “Asutire foforɔ biara nni hɔ
a me nim. Ɛnyɛ hwee sɛ YesuMogya!” Me ho bɔn, me yɛ ɔtuateni,
yɛn nyinaa yɛyɛ, nanso Onyankopɔn anim no yɛwie pɛyɛ. Ye-…
“Enti monyɛ pɛ, sɛdeɛ mo Agya a ɔwɔ Soro no yɛ pɛ.” Ɛbɛyɛ dɛn
na wobɛtumi ayɛ? Ɛfiri sɛ Ɔteneneeni gyinaa yɛn ananmu wɔ hɔ.
Saa Asutire no wɔ hɔ da biara, foforɔ. Ɛnyɛ biribi a ɛtae faako,
mmom foforɔ da biara, ɛno hohoro me bɔne nyinaa. Ɔno ne saa
Asutire no.
132 Afeimerewie no,mɛtumi aka yei. Biribiara a ɛyɛ sononko firi
Yei ho no yɛ mmura a apaepae, na awieɛ no deɛ wo de gu mu no
bɛnwunu; sɛ wo de w’anidasoɔ nyinaa regumu a, wo berɛ nyinaa,
ɛne biribiara, ɛwɔ saa mmura a ɛtae hɔ no mu baako mu a. Yesu
kaa sɛ wɔyɛmmura a apaepae. Onyankopɔn kaa sɛ, “Wɔapaepae,
na deɛ wo de gu mu biara bɛnwunu agu.” Worentumi mfa wɔn
nkɔ akyiri biara, ɛfiri sɛ wɔbɛnwunu agu. Ɛfiri sɛ Ɔno nko ara
ne kwan a ɛkɔ Nokorɛ mu, ɛkɔ Nkwa mu, na ɛkɔ Daa anigyeɛ

mu, ɛne Daa asomdwoeɛ mu. Ɔno nko ara ne Ɔbaako ɛne kwan
a ɛkɔ Ɛno mu. Oh, me!
133 Nkwa Asutire a ɛnsa da no ɛne Yesu Kristo. Adɛn? Na
Hwan ne Ɔno? Asɛm no, ade korɔ no ara; Asɛm no, Nkwa no,
Asutire no, “ɔte sɛ deɛ ɔteɛ ɛnnora, ɛnnɛ, ɛne daapem.” Nokorɛ
gyedini no, Ɛyɛ n’anigyeɛ a ɛkyɛnesoɔ, ne Nkwa a ɛkyɛnesoɔ. Ɛne
n’abotɔyamu a ɛkyɛnesoɔ wɔ Kristo mu. Ɛnyɛ deɛ yɛde twe firi
fam, ɛnyɛ deɛ yɛretwe, ɛnyɛ deɛ yɛde ka ho, ɛnyɛ deɛ yɛregyae no;
wo deɛ gyedi na home. Saa na Ɔteɛ dema gyedini.
134 Te sɛ agya Abraham; wɔanntwe, wɔanhaehae, wɔanteetee.
Ɔnyaa Asɛm no. Ɔdaa El Shaddai nufuɔ no so. Berɛ a na
Abraham adi mfrinhyia ɔha, Onyankopɔn yii ne ho kyerɛɛ no,
na ɔkaa sɛ, “Me ne Otumfoɔ no.” Hebri asɛm no ne El Shaddai,
ɛkyerɛ, “deɛ ɔwɔ Nufuɔ- No.” “Na wanyini, ɛna w’ahoɔden asa,
nanso wo deɛ da Me kokomu na gye w’ahoɔden firi saa Asutire
no hɔ.” Amen! Ɛdeɛn na ɔde yɛnee ne ho maeɛ? Nipadua foforɔ.
Ɔwoo abɔfra no, ɔne Sara. Na, mfirinhyia aduonum akyi no, ɔne
ɔbaa foforɔ nyaa mmɔfra nson.
135 Oh, El Shaddai! Apam Dada no kyerɛ deɛ Ɔyɛɛeɛ, Apam
Foforɔ no kyerɛ deɛ Ɔbɛyɛ. Amen!WɔApamDada nomu…
136 Afei mframa no asa, enti mɛyɛ no ntɛm na mafiri ha, wɔ
simma ntam.

Me pɛ sɛ me ka yei ansana mawie. Me nyaa nhwɛsoɔ
papa bi berɛ bi. Na meretu mpasa. Na nnipa pii wɔ ha…Wɔ
Georgetown, wɔ Milltown fam hɔ, na biribi wɔ hɔ, wɔ bepɔ no
akyiri hɔ, asutire. Na ɛyɛ abura a watu no fam. Na ɛpu nsuo
bɛyɛ anammɔn a—a nnan- anaasɛ nnum- ba soro, ɛpu firi mu
berɛ nyinaa, na asutire kɛseɛ bi wɔ hɔ. Na ɛno ho na ɛmee nwura
bebree atwa ho ahyia, wo nim, a afifiri hɔ, te sɛ ɛmee. Na, oh, na
me nyaa atenka sɛ mɛkɔ hɔ, oh, me, sɛ mɛkɔ saa asutire no ho.
Na meda saa adeɛ yi ho na manom na manom, na matena ase na
manom, twɛn.

Na afe biara akyi no mekɔso ara ba saa asutire no ho.
Antwa ara da, ɔpɛberɛ anaasɛ sutɔberɛ. Wɔrentumi mma
no nkyenkyene. Worentumi mma abura a watu no fam no
nkyenkyene. Oh, daabi! Oh, daabi! Memfa ho sɛnea—sɛnea awɔ
aba, ɛremma no nkyenkyene saa. Wobɛma abura no akyenkyene;
asukɔtweaa kakraa bi bɛyɛ saa. Wahu?

Nanso biribiara a ɛkeka ne ho no, ɛwɔ Nkwa wɔ ne mu,
a ɛkeka ne ho. Na worentumi mma Abura a yatu no fam
nkyenkyene. Ɛmfaho ne sɛnea honhom a ɛwɔ beaɛ hɔ aboto, saa
Abura yi wɔ nkwa berɛ biara. Nkwawɔ saaAbura nomu.
137 Na mehyɛɛ hɔ nso, me kɔɔ hɔ na me nomm bi, ɛna, oh, me,
nsuo foforɔ no! Ɛnsɛ sɛ wo ha wo ho da, “Mentumi nhunu sɛ, sɛ
me kɔ hɔ a, ɛyɛmennim sɛ ɛbɛtwa?” Ɛdaso tene…

138 Okuani akɔkora bi ka kyerɛɛ me, kaa sɛ, “Me nanabarima
nomm firii mu.” Ɛna ɔkaa sɛ, “Ɛso ntee da anaasɛ biribi saa.
Ɛdaso yɛ saa abura no ara, ɛrehwie gu Blue River nomu.”
139 Me dwenee sɛ, “Oh, me, beaɛ pa nsuo nie!” Me nante bɛyɛ
akwansini baako wɔ kwan so, de kɔ duru saa beaɛ hɔ, ɛfiri sɛ ɛhɔ
yɛ beaɛ paawɔnomnsuo. Oh, sɛnea na nsuo no yɛ papa!Oh,me!

Me—mekɔ saa anweapradadaa no so, Arizona seesei, medaso
dwene ho, “Saa abura nwanwasoɔ no a ɛwɔ hɔ no, sɛ anka
mɛtumi akɔ tena ho a!”

Sɛdeɛ Dawid kaa no berɛ bi, “Oh, sɛ ankamɛtumi anom afiri
saa abura no mu bio a!” Sɛ anka ɔbɛkɔ hɔ!
140 Na metenaa ase da koro bi, na biribi a ɛyɛ sereɛ bi baa me
nkyɛn. Ɛna me kaa sɛ, “Ɛdeɛn na ɛma wo anigyeɛ berɛ nyinaa?
Mɛnya a anka mɛtumi anya anigyeɛ te saa. Adɛn, menhunuu
wo sɛ wo werɛ aho da, ɛfirii sɛ me baa ha. Biribi baako a ɛyɛ
awerɛhoɔ mpo mfa wo ho.” Me kaa sɛ, “Berɛ biara na anigyeɛ
ahyɛ wo mma. Worehuri na woreworoso na worekɔso. Awɔberɛ
anaasɛ ɔhyewberɛ, awɔ anaasɛ ɔhyew, deɛ ɛteɛ biara, berɛ biara
na anigyeɛ ahyɛ wo mma. Ɛdeɛn na ɛma wo…? Ɛdeɛn, ɛdeɛn ne
no? Ɛfiri sɛ me nom firi wo mu ntira?”

“Daabi.”
Me ka sɛ, “Ɛyɛ, ebia nnanko no nom firi wo mu, na wo pɛ no

saa yie.”
“Daabi.”
Me kaa sɛ, “Ɛyɛ, ɛdeɛn na ɛma wo woroso saa? Ɛdeɛn na ɛma

wo anigye saa? Ɛdeɛn na ɛma wo anigyeɛ berɛ biara?” Ɔkaa sɛ,
“Ɛnam sɛ sɛ—sɛ nnomaa nomwomu nsuo ntira?”

“Daabi.”
“Ɛnam sɛ me nom firi wo mu ntira?”
“Daabi.”
Me kaa sɛ, “Ɛyɛ, ɛdeɛn na ɛma anigyeɛ hyɛwomma saa?”

141 Na sɛ saa abura no bɛtumi akasa akyerɛ me a, anka ɔbɛka
yei: “Onuabarima Branham, ɛnyɛ sɛ wo nom ntira; m’ani sɔ saa,
ɛna ɛfiri sɛ metumi mma nnomaa no bi. Obiara a ɔpɛ sɛ ɛnom
nsuo no me ma no bi. Deɛ ɛsɛ sɛ wo yɛ ara ne sɛ wobɛba ha na
wabɛnom. Nanso, deɛ ɛma m’anigyeɛ, ɛnyɛ me a me woroso, ɛyɛ
biribi a ɛwɔmemu, ɛrepiame. Ɛyɛ biribi a ɛreworosomemu.”
142 Na saa kwan no so na abrabɔ a Honhom-ahyɛ no mma teɛ.
Sɛdeɛ Yesu kaa sɛ, Ɔwɔ…Hwɛ, Ɔma wo nsuo abura ɛfifiri kɔ
daa Nkwa mu, deɛ yatu no fam, ɛrebufaso a ɛkɔso retene. Sɛ
asafo a aka nowɔ soro anaasɛ fam,wo daso arawɔAbura no ho.

Adɛn nti na wofa asɔrefekuo nhyehyɛeɛ dada ɛne abura, a
yadeɛ mmoawa ahyɛ no mma ɛne biribiara foforɔ, na wonom saa
nnoɔma ɛtae faako no, berɛ a wɔreto nsa frɛ wo ba Asutire ho,
Abura a wɔtu no fam?

143 Me dwene sɛnea ɛpia, na ɛto kɔ soro, na—na ɛworoso, na
ɛsere, na anigyeɛ, na ɛhuri, ɛne ahotɛ. Nwunwunu, osuo retɔ; ɔpɛ,
pɛsɛɛ, berɛ a ɔman no nyinaa reyɛ pɛsɛɛ no, ɛreworo so sɛdeɛ ɛyɛ
berɛ biara no. Ɛfiri sɛ ɛkɔ fam, ne nhini, aboɔ no mu ɛfam pɛɛ
na ɛfiri.
144 Oh, ma me ntena deɛ Ɛrepu no ho! Momfa mo nhyehyɛeɛ a
nipa-ayɛ no nyinaa a mo pɛ no, mo mmura ɛtae faako no nyinaa,
nanso mommamemmra…anaasɛ mmura ɛtae faako no. Nanso,
momma me mmra Asutire yi ho, momma me mmra hɔ baabi a
Wayɛ mma. Ɔno ne M’anigyeɛ. Ɔno ne Hann. Ɔno ne me—Ɔno
ne M’ahoɔden. Ɔno ne me Nsuo. Ɔno ne me Nkwa. Ɔno ne me
Yaresafoɔ. Ɔno ne me Gyefoɔ. Ɔno ne me Hene. Biribiara a me
hia nowɔNemu. Adɛn nti namɛpɛ sɛmɛkɔ biribi foforɔ ho?
145 Onuabarima, onuabaa, woremma saa Asutire yi ho anadwo
yi? Woremma, sɛ wommaa hɔ da a, worenngye No anadwo yi berɛ
a yɛresi yɛn tiri ase yi?
146 Mmura a apaepae, ɛrenwunu, ɛrefaho, wiase refaho kɔ mu,
efii a ɛfiri ɔsan so ɛne nna foforɔ mu. Adɛn na ɛnyɛ saa Abura
yi, a saa nnoɔma no rentumi ntena mu, saa Asutire kɛseɛ yi a
Mogya ayɛ no mma, wɔtwe firii Immanuel ntini mu? Adɛn nti na
worengye no anadwo yi? Onyankopɔn mmoa yɛn anadwo yi, wɔ
saa pɛsɛɛ, asase a sukɔmwɔ so yi. Sɛdeɛ odiyifoɔ no kaa sɛ, “Ɔno
ne Ɔbotan wɔ asase a abrɛ so.” Ɔno ne saa Asutire no. Woremma
Ne nkyɛn anadwo yi, wɔw’akomamu, berɛ a yɛrebɔmpaeɛ yi?
147 Ɔsoro Agya Dɔfoɔ, Asutire foforɔ biara nni hɔ, sɛdeɛ nnwom
no rebɔ no, “Me nnim asutire foforɔ biara; sɛ Yesu Mogya.”
Wɔwoo me wɔ hɔ, wɔtetee me wɔ hɔ; me pɛ sɛ me tena hɔ, na
me wu wɔ hɔ, na me sɔre bio wɔ hɔ, ɛwɔ N’Anim. Berɛ biara,
Awurade, mmame ntena N’Animmu, ɛfiri sɛ ɔfoforɔ biara nni hɔ
ame nim. Ɛnyɛ gyidie bi, ɛnyɛ ɔdɔ bi; ɔdɔ bi nni hɔ sɛ Kristo, ɛnyɛ
gyidie bi sɛ Kristo, ɛnyɛ nwoma bi gyesɛ Twerɛ Kronkron no,
biribi foforɔ nni hɔ, N’akyi anigyeɛ nni hɔ. Fa No firi me nkyɛn,
O Nyankopɔn, me mfa ho ɛne wiase dodoɔ a me wɔ, ɛbɛ—ɛbɛkɔso
awu, Mɛkyini wɔ berɛ a me nsa gu me tiri so. Fa No firi me ho,
na mɛfiri hɔ akɔ, Awurade. Nanso ma No ntena me mu, ɛnneɛ
Ɔpɛnimaa yɛ te sɛ Kɔtɔnimaa, ɛnneɛ na baabiara nni hɔ a ɛyɛ
hyeɛ ɛna baabiara nni hɔ a ɛyɛ pɛsɛɛ, owuo mpo nni nkonim. Ma
yɛn nsa nka No, Agya. Fa Noma, wɔmmorosoɔ, ma gyedini biara
a ɔwɔ ha anadwo yi, sɛdeɛ wɔatwɛnwɔ dan yi mu.
148 Wɔn mu dodoɔ no ɛsɛ sɛ wɔtena lɔre mu twa kwan anadwo
yi, berɛ a wɔrekɔ wɔn fie, na ma yei nyɛ wɔn adwene, “Me te saa
Asutire no ho.Me te hɔ, renomno foforɔ, dɔn ne dɔnmu.”
149 Na sɛ wɔn nsa nkaa ɛno a, mpo a, ma wɔn nsa nka No seesei
ara, sedeɛ wɔbɛtumi afa Asutire no aka wɔn ho. “Me ne mo bɛkɔ;
Mɛkamoho akɔsiwiase awieɛ.”Ma saa nnoɔma yi nyɛ hɔ, Agya.
150 Na afei berɛ a yasi yɛn tiri ase yi, obi wɔ ha a, anadwo yi,
anaasɛ dodoɔ sɛn na wɔbɛka sɛ, “Awurade, fa me kɔ saa Asutire

no ho seesei ara. Mamma ha sɛ merebɛtie kɛkɛ; me baa ha sɛ
mɛhunu Biribi. Me baa ha sɛ mɛhu Wo, Awurade. Me hia Wo
anadwo yi. Bra m’akoma mu seesei ara. Wo Bɛyɛ, Awurade?”
Onyankopɔn nhyira wo. Awurade nhyira obiara.
151 Agya, Wahunu nsa bebree yi, mpo ɔsoro ɛne fasuo no ho,
ɛne adan foforɔ no mu, wɔ abɔntene. Wo—Wahu wɔn, Agya. Me—
mebɔ mpaeɛ sɛ Wobɛma wɔn deɛ wɔhia biara. Ebia na wɔrenom
wɔ abura dada bi mu, Awurade, wagyina kwan-no fa baabi a obi
abɔre abura bi, a nkyerɛkyerɛ ahodoɔ nyinaa bi asɛe no, wɔrepo
Asɛm no. Me bɔmpaeɛ, Onyankopɔn, sɛ anadwo yi wɔbɛba Ɔno a
Ɔyɛ saaAsutire no nkyɛn, saaNkwaAsutire no. Yɛma yɛn, Agya.
Me de wɔnmaWo seesei ara wɔ Yesu Din mu.
152 Na Wo kakyerɛɛ me sɛ, “Sɛ wobisa biribiara wɔ Me Din mu
a, ɛbɛyɛ hɔ.” Afei, anka meremmisa yei, Awurade, sɛ maanwene
sɛ ɛbɛyɛ hɔ a. Mɛ—mɛka no sɛ meyɛ daa no. Nanso mebɔ mpaeɛ
ma wɔn, mede nokorɛ. Mebɔ mpaeɛ ma wɔn, megyedi sɛ Wo bɛyɛ
deɛ Wo hyɛɛ ho bɔ no.
153 Na afei me yi wɔn firi saa abura no ho anadwo yi. Me yi wɔn
firi baabi a na wɔrenom no, baabi a wɔmmeɛ no; ɛba Asutire yi
ho. Me yɛ no wɔ Yesu Kristo Din mu.
154 Wɔyɛ Wo dea, Awurade. Ma wɔnnom mfiri Wo mu, nkwa
Nsuo no, nkwa Asutire No. Wɔ Yesu Din mu, na me bisa. Amen.
Yɛ ma yɛn, Awurade.

Oh, ne tenee sombo
Ɛno a ɛma me yɛ fitaa sɛ sukyerɛma;
Me nnim asutire foforɔ biara,
Ɛnyɛ hwee gyesɛ Yesu Mogya no.
Ɛdeɛn na ɛbɛtumi ahohoro me bɔne?
Ɛnyɛ hwee gyesɛ Yesu Mogya no;
Ɛdeɛn na ɛbɛtumi ama me adi mu bio?
Ɛnyɛ biribiara sɛ Yesu Mogya no.
Oh,…

Yesu, sa yeinom yadeɛ, Awurade! Yɛ ma yɛn, Awurade, wɔ
Yesu Din mu. Mebɔ mpaeɛ, Onyankopɔn, sɛ Wo…?…Wo nim
nnoɔma nyinaa.

Me nnim asutire foforɔ biara,
Oh, ɛnyɛ biribiara sɛ Mogya no…

155 Dwene ho, asutire foforɔ biara nni hɔ a me nim! Me nnim
biribi foforɔ gyesɛ Ɔno. Me nni ɔpɛ sɛ mɛhunu biribi foforɔ gyesɛ
Ɔno. Ɛnyɛ hwee gyesɛ YesuMogya no! Oh!

Oh, ne tenee sombo
Ɛno na ɛma me yɛ fitaa sɛ sukyerɛma;
Me nnim asutire foforɔ biara,
Oh, ɛnyɛ biribiara sɛ Yesu Mogya no.

156 Berɛ a yɛreto saa dwom no bio no, momma yɛn nkyeakyea
yɛn ho. Mo dodɔ mo ho? Obi wɔ ha a ɔwɔ biribi tia obi foforɔ?

Sɛ obi wɔ hɔ a, kɔ na kɔtoto no yie. Wo bɛ yɛ? Momma yɛn
mfiri ha nnkɔ saa. Wahu? Sɛ wowɔ biribi tia obi a, kɔ na kɔtoto
no yie, seesei ara. Seesei ara ɛne wakwanya sɛ wobɛkɔ, ka sɛ,
“Onuabarima, onuabaa, mekaa biribi faa wo ho, me dwenee
biribi. Mannhyɛ da sɛ mɛyɛ saa. Fa kyɛ me.” Wahu, ɛno ne deɛ
ɛsɛ sɛ wo yɛ. Momma yɛnya Asutire no wɔ yɛn ntam pɛɛ, berɛ
nyinaa. Wahu?

Me nnim asutire foforɔ biara,
Ɛnyɛ hwee gyesɛ Yesu Mogya.

Oh, ne tenee no sombo
Ɛno na ɛma me yɛ fitaa sɛ sukyerɛma;
Oh, me nnim asutire foforɔ biara,
Ɛnyɛ biribiara sɛ Yesu Mogya no.

157 Oh, Ɔnnyɛ nwanwa? Asutire foforɔ biara nni hɔ! Yɛremfa
nnoɔma foforɔ nsɛe yɛn ho. Y’ate yɛn ho, agya wiase wɔ y’akyi.
Yɛmpɛ Misraim gyeene ɛne mmura a apaepae. Yɛne Awurade
Yesu retu kwan, saa Ɔbotan awɔpiraa no no, amen, yɛrediManna
a ɛfiri Soro, ɛna yɛrenom; yɛredi abɔfoɔAduane, ɛna yɛrenom firi
Ɔbotan no mu. Amen!

Me nnim asutire foforɔ biara,
Ɛnyɛ biribiara sɛ Yesu Mogya no.

Afei momma yɛnsi yɛn tiri ase.
158 Yɛrebɔ mpaeɛ sɛ Onyankopɔn bɛhyira obiara, sɛ N’adom ɛne
ahummɔborɔ bɛka mo ho wɔ nnawɔtwe a ɛreba yi mu. Na sɛ
biribiara si, na mo mu baako tra nkatanimu no a, monkae sɛ ɛyɛ
nnɔnhwere kakraabi nna ɛne ahome kɔsi sɛ yɛbɛhyia. Monkae,
sɛ, “Wɔn a wɔte aseɛ yi na wɔreka yi rensane wɔn a wadeda no
ho, ɛfiri sɛ Onyankopɔn Totorobɛnto no, saa Totorobɛnto a ɛdi
akyire no…” Deɛ ɛtɔso nsia ahyɛne. Na saa Totorobɛnto a ɛdi
akyire no, te sɛ Nsoano a ɛdi akyire no, bɛyɛ Awurade Mmaeɛ
no. “Ɛbɛhyɛne, na Kristo mu awufoɔ bɛdikan asɔre.” Wɔrehome
akɔsi saa berɛ no.
159 Na sɛ biribi yɛ wo a, kae sɛ:

Fa Yesu Din no ka wo ho,
Sɛ ɛkyɛm firi fidie biara ho;
Na sɛ sɔhwɛ ahodoɔ twa wo ho hyia a,
Home saa Din kronkron no wɔ mpaebɔ mu.
(Bonsam bɛdwane.)

160 Monkae sɛ, yɛwɔ anidasoɔ sɛ yɛbɛhyia mo wɔ ha Kwasiada
anɔpa a ɛdi hɔ no. Momfa ayarefoɔ ɛne wɔn a wɔwɔ amaneɛ
mmra. Mɛbɔ mpaeɛ ama wo. Wo nso bɔ mpaeɛ ma me seesei.
Mobɛyɛ? Ka sɛ, “Amen.” [Asɔrefoɔ no ka sɛ, “Amen.”—Ɔs.] Mɛbɔ
mpaeɛ amamo, sɛ Onyankopɔn bɛhyira.

…Din wɔ mpaebɔ mu.

Din a Ɛsomboɔ, ɛsombo Din, Oh sɛnea ɛyɛ dɛ
fa!

Asase so anidasoɔ ɛne Ɔsoro anigyeɛ;
Din a Ɛsomboɔ, O sɛnea ɛyɛ dɛ fa!
Asase so anidasoɔ ɛne Ɔsoro anigyeɛ.
Wɔ Yesu Din mu rebɔ yɛn mu ase,
Yɛrehwe Ne nan ase,
Ahene mu hene wɔ Soro yɛbɛhyɛ No ahenkyɛ,
Sɛ yakwantuo no ba awieɛ a.
Din a Ɛsomboɔ, Din a ɛsomboɔ, (ɛnyɛ dɛ na
ɛnsombo?)

Asase so anidasoɔ ɛne Ɔsoro anigyeɛ;
Din a Ɛsomboɔ, Din a ɛsomboɔ, Oh sɛnea ɛyɛ
dɛ fa!

Asase so anidasoɔ ɛne Ɔsoro anigyeɛ.
161 Ɛyɛ den sɛ yɛbɛgya mo hɔ berɛ biara. Ɛwɔ mu sɛ me nim sɛ
moredɛre, nanso biribi wɔ hɔ fa…Momma, biribi ho nyiyimu
baako bio, mo bɛyɛ? [Asɔrefoɔ no ka sɛ, “Amen.”—Ɔs.] Mo bɛyɛ?
Nhyiara Nka Deɛ Ɛka Yɛn Bom, onuabaa. Dodoɔ sɛn na wɔnim
nnwomdada no?Na yɛto nnwomno,mfirinhyia abɛsene korɔ no.
162 Na meredwene, anadwo yi, “nsa mmienu, woyi firi ɔha mu a,
a wɔkorɔ,” berɛ a na yɛto saa nnwom nowɔ asɔrefie ha, na yɛsosɔ
yɛn ho yɛn ho nsa. Nhyira Nka Deɛ Ɛka Yɛn Bom.Masie wɔn mu
bebree, wɔ asieɛ ha pɛɛ. Wɔretwɛn. Mɛhu wɔn bio. Me hu wɔn,
ɛtɔ dabi a, wɔ anisoadehunu mu, sɛ mehwɛ tra nkatanimu no a.
Wɔwɔ hɔ.

Momma yɛnsi yɛn tiri ase seesei berɛ a yɛreto nnwom.
Nhyira nka deɛ ɛka yɛn bom
Yɛn akoma wɔ Kristofoɔ dɔ mu;
Ayɔnkofa no…
Ɛte sɛ Ɔsoro deɛ.
Berɛ a yɛ…

Afei tene wo nsa na sɔ obi nsa.
…ntetemu,

Afei si wo tiri ase.
Ɛma yɛn yaw wɔ yɛn mu;
Nanso yɛbɛkɔso ara abom wɔ akomamu,
Na yɛwɔ anidasoɔ sɛ yɛbɛhyia bio.

163 Berɛ a yasi yɛn tiri ase yi. Me dane ɔsom no ma ɔhwɛfoɔ no
seesei, na ɔnya yɛn kwan… 

